
Initium sessionis 

Exc.mus P. D. P E R I C L E S F E L I C I , arch. tit. Samosatensis, Ss. Conci­
lii secretarius generalis: Rogantur Patres ut suam quisque sedem statim 
occupet, quia suffragationes post orationem statim incipient. 

Chorus et omnes praesentes cantant antiphonam Tu es Petrus, alter-
natim cum versiculis Ps. 131: Memento, Domine, David. 

Dum cantus protrahitur, Summus Pontifex, sacris vestibus sumptis, 
cum báculo et mitra pretiosa, ingressum facit in Basilicam Vaticanam, 
comitantibus em.mis cardinalibus et Patribus concelebrantibus. 

Post brevem orationem ad faldistorium, Summus Pontifex, assisten-
tibus em.mis DD. cardd. diaconis Alfredo Ottaviani et Arcadio Larraona, 
ad sedem ante altare pápale erectam se confert. 

Exc.mus P. D. Pericles Felici, secretarius generalis Ss. Concilii, libro 
Sacrosancti Evangelii delato ad Summum Pontificem, qui eum osculatur, 
super parato throno Sacrum Codicem collocat. 

Praestatur Summo Pontifici oboedientia a Patribus conciliaribus, duo-
bus tantum, nomine ceterorum, ex unoquoque ordine, scil. cardinalibus, 
patriarchis, archiepiscopis, episcopis, abbatibus et superioribus genera-
libus Ordinum Mendicantium. Interea chorus cantat Oremus pro Pontí­
fice nos tro Paulo, quinqué vocibus, auctore Perosi. 

Cardinalis primus diaconus assistens, em.mus card. Alfredus Otta­
viani, elata voce, dicit: Orate, et omnes genua flectunt. 

Post breve temporis spatium, Summus Pontifex surgit ac tono feriali 
legit orationem Adsumus, Domine, una cum Patribus. 

Oratione expleta, card. protodiaconus elata voce dicit: Erigite vos, 
et surgunt omnes, dum chorus cantat antiphonam Exaudí nos, Domine, 
quinqué vocibus, auctore Bartolucci. 

Summus Pontifex, dicta oratione Mentes nostras, praecinit hymnum 
Veni, Creator Spiritus — quem chorus prosequitur alternatim cum omni-

bus praesentibus: chorus quidem can tu polyphonico (6 vocibus) auctore 
Bartolucci, praesentes vero modo gregoriano — et, expleto hymno, can-
tat versículos et orationes. 

Receptis documentis a Summo Pontífice, exc.mus D. Pericles Felici, 
secretarius generalis, ad ambonem accedit et legit: 

P A U L U S E P I S C O P U S , Servus servorum Dei, una cum Sacrosancti 
Concilii Patribus, ad perpetuam rei memoriam. 

Decretum de pastorali episcoporum muñere in Ecclesia 

[Cf. pag. 564 ss.]. 

Patres venerabiles, decretum quod modo legi per partes, sed totum 
lectum habendum est, placet vobis an non placet} Respondeatis, quaeso. 
Haec est suffragatio 418. [Intervallum]. 

Rogantur scrutatores et notarii ut velint schedulas per assignatores 
locorum auferre. 

[Intervallum]. Dum Patres suffragium suum per schedulas expri-
munt, chorus Cappellae Sixtinae exsequitur cantum Ave Maria, 5 voci­
bus, auctore Victoria. 

Secretarius generalis: 

P A U L U S E P I S C O P U S , Servus servorum Dei, una cum Sacrosancti 
Concilii Patribus, ad perpetuam rei memoriam. 

Decretum de accommodata renovatione vitae religiosae 

[Cf. pag. 584 ss.]. 

Patres venerabiles, decretum modo lectum per partes, sed ut integrum 
lectum habendum, place/ne vobis an non placet? Respondeatis. 

[Intervallum]. Dum Patres suffragium suum per schedulas expri-
munt, chorus Cappellae Sixtinae exsequitur cantum: Exsultate Deo, 
5 vocibus, auctore Palestrina. 

Secretarius generalis: 

P A U L U S E P I S C O P U S , Servus servorum Dei, una cum Sacrosancti 
Concilii Patribus, ad perpetuam rei memoriam. 

Decretum de institutione sacerdotali 

[Cf. pag. 593 ss.]. 
Patres venerabiles, hoc decretum, quod lectum est per partes sed 

integrum habendum est lectum, place trie vobis an non placet} Suffraga­
tio est 420. 

[lntervallum]. Dum Patres suffragium suum per schedulas expri-
munt, chorus Cappellae Sixtinae exsequitur cantum Benedictus, 6 voci-
bus, auctore Perosi. 

Secretarius generalis: 

P A U L U S E P I S C O P U S , Servus servorum Dei, una cum Sacrosancti 
Concilii Patribus, ad perpetuam rei memoriam. 

Declaratio de educatione christiana 

[Cf. pag. 606 ss.]. 
Haec declaratio, Patres venerabiles, quae pro integra lecta habenda 

est, placetne vobis an non placet? Est suffragatio 421. 

[lntervallum]. Dum Patres suffragium suum per schedulas expri-
munt, chorus Cappellae Sixtinae exsequitur cantum: O Sanctissima 
Anima, 5 vocibus, auctore Perosi. 

Secretarius generalis: 

P A U L U S E P I S C O P U S , Servus servorum Dei, una cum Sacrosancti 
Concilii Patribus, ad perpetuam rei memoriam. 

Declaratio de Ecclesiae habitudine ad religiones non-christianas 

[Cf. pag. 616 ss.]. 
Patres venerabiles! Haec declaratio, quae tota lecta habenda est, 

placetne vobis an non placet? Est suffragatio 422 et ultima. Respondea-
tis, quaeso. [lntervallum]. 

Attendatis aliquantisper, Patres venerabiles! Summus Pontifex, hanc 
sessionis publicae nactus occasionem, dono dat ómnibus Patribus conci-
liaribus vitam S. Caroli Borromaei conscriptam ab eius a secretis disci-

pulo et quasi filio spirituali, venerabili Carolo a Basilica S. Petri, vulgo 
dicto Bascapé. 

Oremus omnes S. Carolum ut quemadmodum ipse fuit unus ex prae-
cipuis auctoribus renovationis Ecclesiae sui temporis, temporis quidem 
Concilii Tridentini, et nos ipsi, sub Summo Pontifice, possimus esse Ec­
clesiae renovatores exemplo vitae nostrae et nostro magisterio pasto-
rali! [ Plausus]. 

Chorus et omnes praesentes alternatim cantant Magníficat, modo gre­
goriano, 8 G. 

2 

Missa 

Summus Pontifex de sede descendit et, casula indutus, venit ad 
altare Confessionis ibique, alternatim cum concelebrantibus omnique po­
pulo, preces ad gradus altaris dicit. Ritus concelebrationis continuatur 
modo indicato in Ordine concelebrationis. 

Rev.mus D. Petrus Mattioli, Auditor S. R. Rotae, ad legile, Episto-
lam legit. 

Primus e concelebran tibus, em.mus P. D. Stephanus card. Wyszynski, 
Evangelium legit. 

Lectione Evangelii expleta, Summus Pontifex, comitantibus primo et 
secundo e concelebrantibus, em.mis seil. DD. Stephano card. Wyszynski 
et Valeriano card. Gracias, de sede ante altare pápale erecta, homiliam 
pronuntiat: 

H O M I L Í A S U M M I P O N T I F I C I S * 

"Venerabiles Fratres ac dilecti Filii, 
Modo audistis verba Apostoli, de actione Christi Domini disserentis, 

qui desuper opus suum in Ecclesia faceré pergit; opus dicimus, eo per-
tinens, ut non solum conservetur quod ipse, cum in térra conversaretur, 
peregit, sed etiam novum quiddam aedificetur, id est progressus et in­
crementa fiant, quemadmodum in celebri illo Evangelii loco ipse annun-
tiavit, ubi pollicetur se auctus recte compositos et cohaerentes praebitu-
rum esse aedificio a se condito super Petram, ab ipso electam et aptam 
redditam ad tantam molem sustinendam: « aedificabo », inquit « Eccle­
siam meam »; 1 ait enim S. Paulus, in parte epistulae ad Ephesios modo 

* A.A.S., 51 (1965), pp. 899-903. 
1 Mt. 16, 18. 

ad meditandum nobis proposita: « Et ipse dedit quosdam quidem Apo­
stólos, quosdam autem Prophetas, alios vero Evangelistas, alios autem 
pastores, et doctores ad consummationem sanctorum, in aedificationem 
corporis Christi: doñee oceurramus omnes in unitatem fidei, et agni­
tionis filii Dei, in virum perfectum, in mensuram aetatis plenitudinis 
Christi ».2 

Haec res, divina, si causa spectetur, humana, si historia eius et ve-
ritas experiendo cognita attendatur, hac etiam aetate sensibus nostris spi-
ritualibus percipi potest, dummodo hi ad tantum prodigium animadver-
tendum sint accommodati. Licet ad nos transferre hoc verbum messia-
nicum, a Christo prolatum: « hodie impleta est haec scriptura in auribus 
vestris ».3 

Re enim vera, quid in hac basifica accidit? Vos novistis: accidit, ut 
in hoc Sacrosancto Concilio Oecumenico, quod sanctae Ecclesiae Dei 
praeit eamque totam repraesentat, post non pauca studia rebus impensa 
et iteratas preces, promulgentur tria Decreta magni momenti, utpote 
quae ad vitam ipsius Ecclesiae attineant, id est de pastorali Episcoporum 
muñere, de vita religiosa, de institutione sacerdotali. Quibus sollemni-
bus legibus adiunguntur Declarationes non minus sollemnes de educa-
tione christiana deque rationibus Ecclesiae intercedentibus cum iis, qui 
religiones non christianas profitentur. Non est opus, ut horum documen-
torum materiam, vobis notissimam, explanemus ñeque gravitatem ñeque 
amplitudinem, qua late patebunt per orbem terrarum et per témpora, 
ñeque effectus, quos futuros esse salubérrimos speramus in animis et in 
vita ecelesiastica ducenda; unusquisque enim vestrum iam has partes 
mirabiles actorum, de quibus tractamus, ponderavit. 

Nos ipsi potius meminerimus, post illorum promulgationem, utilis-
simam nobis et ministerio nostro futuram esse considerationem eiusmodi 
sententiarum ab Ecclesia edictarum, quae iterum animoque tranquillo 
a nobis fiat; quas sententias ipsa, ministerii sui partes praeclarissimas 
et onere gravissimas obiens, a Spiritu Sancto sine dubio mota, ab intima 
sua sapientia deducit et sibimet ipsi proponit velut res, quas amanti et 
laboriosa cogitatione est assecuta. Eas sibi constituit quasi novum quod­
dam officium, quo non quidem oneratur, sed sustinetur, provehitur, et 
illam accipit plenitudinem, illam securitatem, laetitiam illam, quas alio 
verbo appellare non possumus nisi nomine vitae. 

Ecclesia vivit! En huius rei probatio; en eius veluti halitus, vox, 
cantus. Ecclesia vivit! 

2 Eph. 4, 11-13. 
3 Le. 4, 21. 

36 

Nonne propter hoc, Venerabiles Fratres, huc post Concilii Oecume-
nici convocationem accurristis? scilicet, ut sentiretis Ecclesiam vivere, 
immo ut impensiorem vitam ei tribueretis, ut deprehenderetis non annos 
senectutis eius sed iuvenilem vigorem perennis eius vitalitatis, ut inter 
tempus, quod fugit hodieque, ob mutationes eodem concitatas et oblatas, 
magno Ímpetu volvitur, et opus Christi, Ecclesiam nempe, novam ne-
cessitudinem eíficeretis; quae quidem necessitudo non est huiusmodi, 
ut ad historiam tantum refera tur vel ex « relativismi » doctrina, secun­
dum permutationes profani cultus ingenii, consideretur natura Eccle­
siae, quae semper eadem est sibique constat; talis videlicet, qualem 
Christus eam esse voluit et germana traditio perfectione promovit, sed 
eandem magis idoneam facit ad salutare munus suum gerendum novis 
in condicionibus humanae societatis? Propter hoc igitur huc conveni-
stis; ecce, his ipsis extremis actis Concilii quasi experimentis cognitum 
habemus Ecclesiam vivere. Ecclesia cogitat, Ecclesia loquitur, Ecclesia 
orat, Ecclesia crescit, Ecclesia suum veluti aedificium construit. 

Oportet sensu nostro gustemus hanc rem prorsus mirabilem; oportet 
mentes intendamus in eius rationem messianicam. Ecclesia a Christo pro-
cedit et ad Christum con tendit; hi sunt eius gressus, id est actus, quibus 
in perfectiorem statum traducitur; se ipsam confirmat, incrementis se 
auget, se renovat, se sanctificat. Hic vero nisus, quo Ecclesia suae per-
fectioni studet, si intentius rem perpendimus, nihil aliud est quam 
significado amoris erga Christum Dominum; erga Christum, qui eam 
impellit, ut indolem suam authenticam servet, sibi constet, sit viva atque 
fecunda, et qui eam ad se, Sponsum divinum, vocat et conducit. Huius 
autem motus causa ministerialis est ipsa Índoles ac vis apostólica Eccle­
siae, muneris nempe functio, qua Christus Corpus suum mysticum et 
sociale praeditum esse voluit, et quae patefit, efficientiam ei tribuens, 
per Hierarchiam apostolicam et pastoralem. Haec vero verba, gratiam, 
auctoritatem ab ipso Domino trahit, ea servat, perpetuat, tradit, iis uti-
tur, ea auget, Populum Dei intrinsecus vivum et sanctum reddens, extrin-
secus visibilem, scilicet socialem et historicum. 

Quod ad hanc apostolicam indolem atque vim attinet, tempus cele-
bramus locupletissimum ac perinsigne; hoc ánimos nostros pervadat, non 
ut nobismet ipsis meritum attribuamus, sed ut sursum ad Christum re-
feramus gloriam actuum, quos in eius nomine et in virtute Spiritus Sancti, 
quem in nos infundit, peragimus, et ut nos, humiles ministri mediatores, 
deorsum in amplam familiam Dei, id est in sanctam Ecclesiam, incre­
menta largiamur efficacia, comparata ad eius aedificationem, quae non-
dum est absoluta. 

Itaque placet Nobis, ut hoc contingat festo die Sanctorum Apostólo-

rum Simonis et Iudae, ad quorum honorem verbum Domini est enuntia-
tum lectione Evangelii, quam modo audivimus; quo verbo non promit-
titur facilitas et felicitas officii apostolici, sed ostenditur difEcultas, cui 
est obnoxium, ac dolor, quo illud exercens affligitur. 

Placet Nobis praeterea, ut hoc anniversario die electionis venerandi 
Decessoris Nostri Ioannis XXIII eveniat, qui, peculiari quodam instinctu 
permotus, eam mentem suscepit, ut hoc convocaret Concilium. 

Placet igitur Nobis, ut Nobiscum adsint, concelebrantes, circa hoc 
altare apostolicum quidam Episcopi, Fratres carissimi, qui regiones illas 
repraesentant, ubi libertas, de qua Evangelium ius habet, coangustatur 
vel aufertur. Horum nonnulli ipsi sunt testes doloris, quo apostolus 
Christi vexatur. His Fratribus, Ecclesiis, quarum cruciatus aequo animo 
toleratos ii in memoriam revocant, regionibus, quarum amore iidem sua 
praesentia vehementius nos inflammant, per hanc sacrificalem precem 
consociatas voluntates nostras, caritatem nostram, vota nostra signifi-
camus. 

ítem Fratribus in Episcopatu, hic nobiscum praesentibus et oriundis 
e Nationibus, in quibus pacis perturbatio causa est tot lacrimarum, tan ti 
sanguinis, tantae ruinae, et cur novae afflictationes timeantur, ex animo 
salutem dicimus et optamus, ut rectus cum iustitia ordo, concordia et 
pax in eorum partibus feliciter restituantur. 

Pariter vobis ómnibus, Fratres in Christo carissimi, apostoli et pa­
stores in eius nomine, praecones eius Evangelii et aedificatores eius Ec­
clesiae, huius celebritatis communione, quam participatis aut cui assi-
stitis, caritatem Nostram volumus testari, vosque rogare, ut Nobiscum 
concordes et unánimes perstetis, no vis Concilii Decretis ad aedificandam 
sanctam Ecclesiam Dei confirmad. 

Deus, qui mystice nobiscum adest et brevi sacramentaliter aderit, 
corroboret et sanctificet officium nostrum apostolicum et pastorale; uti-
litates inde capiat de eoque laetetur universa communitas Cleri, Religio­
sorum, Fidelium, quasi nova caritatis ostensione praebita; ad hoc enim 
Christus ministerium hierarchicum direxit. 

Hanc vero manifestationem vultus Ecclesiae, cui venustas accessit, 
intueantur dilecti Fratres christiani, a perfecta eius communione adhuc 
seiuncti; item eam respiciant sectatores aliarum religionum, imprimis ii, 
quibuscum propinquitate Abrahae coniungimur, máxime Hebraei, qui-
buscum sic agitur, ut non reprobentur ñeque iis diffidatur, sed ut erga 
eos reverentia et amor adhibeantur spesque in iis collocetur. 

Re quidem vera Ecclesia progreditur, firmiter tenens veritatem et 
fidem, amplificans et propagans iustitiam et caritatem. Profecto hoc modo 
vivit Ecclesia". 

Dein progreditur ritus concelebrationis. Expleta recitatione antipho-
nae ad offertorium, chorus Cappellae Sixtinae exsequitur Cántate Domino, 
5 vocibus, auctore Perosi. 

Post communionem Summi Pontificis, dum concelebrantes se com­
municant et insimul Summus Pontifex Auditores laicos Concilii commu-
nicat, chorus, una cum ómnibus adstantibus, recitat antiphonam ad com­
munionem, deinde idem chorus ter cantat Adoremus in aeternum, 6 vo­
cibus, auctore Bartolucci, et, alternatim cum Patribus, psalmum 116, 
modo gregoriano. 

Sollemni Benedictione a Summo Pontifice impertita, Missa finitur. 

3 

Decretum 

DE PASTORALI EPISCOPORUM MUÑERE 
IN ECCLESIA 

PROOEMIUM 

1. Christus Dominus, Filius Dei vivi, qui venit ut salvum faceret popu­
lum suum a peccatis1 utque omnes homines sanctificarentur, sicut Ipse 
missus est a Patre, ita et misit Apostólos suos,2 quos ideo sanctificavit, tra-
dens eis Spiritum Sanctum, ut et ipsi glorificarent Patrem super terram et ho­
mines salvos facerent, « in aedificationem Corporis Christi » (Eph. 4, 12) 
quod est Ecclesia. 

2. In hac Christi Ecclesia, Romanus Pontifex, ut successor Petri, cui 
oves et agnos suos pascendos Christus concredidit, suprema, plena, immediata 
et universali in curam animarum, ex divina institutione, gaudet potestate. 
Qui ideo, cum tamquam omnium fidelium pastor ad bonum commune Eccle­
siae universae et ad bonum singularum Ecclesiarum procurandum missus sit, 
super omnes Ecclesias ordinariae potestatis obtinet principatum. 

Episcopi autem et ipsi, positi a Spiritu Sancto, in Apostolorum locum 
succedunt ut animarum pastores,3 atque, una cum Summo Pontifice et sub 
Eiusdem auctoritate, ad Christi, aeterni Pastoris, opus perenne reddendum 
missi sunt.4 Christus enim Apostolis eorumque successoribus dedit manda-
tum atque potestatem ut docerent omnes gentes, hominesque sanctificarent 
in veritate atque pascerent. Episcopi itaque, per Spiritum Sanctum qui datus 
est eis, veri et authentici effecti sunt fidei Magistri, Pontífices ac Pastores.5 

3. Hoc suum episcopale munus, quod per consecrationem episcopalem 
susceperunt,6 Episcopi, sollicitudinis omnium Ecclesiarum participes, in com­
munione et sub auctoritate Summi Ponticis exercent, ad magisterium et re-

gimen pastorale quod attinet, omnes uniti in Collegio seu corpore quoad 
universam Dei Ecclesiam. 

Illud exercent singuli quoad assignatas sibi dominici gregis partes, unus­
quisque Ecclesiae particularis sibi commissae curam gerens aut quandoque 
aliqui coniunctim necessitatibus quibusdam diversarum Ecclesiarum com-
munibus providentes. 

Quare Sacrosancta Synodus, attentis etiam condicionibus hominum con-
sociationis, quae nostra hac aetate, ad novum fertur rerum ordinem,7 pressius 
determinare intendens pastorale Episcoporum munus, haec quae sequuntur 
statuit. 

NOTAE 
1 Cf. Mt. 1 , 2 1 . 
2 Cf. lo. 2 0 , 2 1 . 
3 Cf. CONC VAT. I , Sessio I V , Const. dogm. I de Ecclesia Christi, c. 3 , DENZ. 

1 8 2 8 ( 3 0 6 1 ) . 
4 Cf. CONC. VAT. I , Sessio I V , Const. dogm. I de Ecclesia Christi, Prooem., 

DENZ. 1 8 2 1 ( 3 0 5 0 ) . 
5 Cf. CONC. VAT. I I , Const. dogm. de Ecclesia, Lumen gentium, Cap. I I I , 

nn. 2 1 , 2 4 , 2 5 : A.A.S., 5 7 ( 1 9 6 5 ) , pp. 2 4 - 2 5 , 2 9 - 3 1 . 
6 Cf. CONC. VAT. I I , Const. dogm. de Ecclesia, Lumen gentium, Cap. I I I , n. 2 1 : 

A.A.S., 5 7 ( 1 9 6 5 ) , pp. 2 4 - 2 5 . 
7 Cf. IOANNES X X I I I , Const. Apost. Humanae salutis, 2 5 dec. 1 9 6 1 : A.A.S., 

5 4 ( 1 9 6 2 ) , p. 6 . 

CAPUT I 

DE EPISCOPIS QUOAD UNIVERSAM ECCLESIAM 

I - PARTES QUAS HABENT EPISCOPI QUOAD UNIVERSAM ECCLESIAM 

4. Episcopi, vi sacramentalis consecrationis et hierarchica communione 
cum Collegii Capite atque membris, constituuntur membra Corporis episco­
palis.1 « Ordo autem Episcoporum, qui collegio Apostolorum in magisterio 
et regimine pastorali succedit, immo in quo corpus apostolicum continuo 
perseverat, una cum Capite suo Romano Pontífice, et numquam sine hoc 
Capite, subiectum quoque supremae ac plenae potestatis in universam Ec­
clesiam exsistit, quae quidem potestas nonnisi consentiente Romano Pontí­
fice exerceri potest ».2 Haec vero potestas « sollemni modo in Concilio Oecu-
menico exercetur»:3 ideo Sacrosancta Synodus decernit ómnibus Episcopis, 
qui sint membra Collegii episcopalis, ius esse ut Concilio Oecumenico intersint. 

« Eadem potestas collegialis una cum Papa exerceri potest ab Episcopis 
in orbe terrarum degentibus, dummodo Caput Collegii eos ad actionem colle-
gialem vocet, vel saltem Episcoporum dispersorum unitam actionem approbet 
vel libere recipiat, ita ut verus actus collegialis efficiatur ».4 

5. Episcopi e diversis orbis regionibus selecti, modis et rationibus a Ro­
mano Pontifice statutis vel statuendis, Supremo Ecclesiae Pastori validiorem 
praestant adiutricem operam in Consilio, quod proprio nomine Synodus Epi­
scoporum 5 appellatur, quae quidem, utpote totius catholici Episcopatus par­
tes agens, simul significat omnes Episcopos in hierarchica communione solli-
citudinis universae Ecclesiae participes esse.6 

6. Episcopi, qua legitimi Apostolorum successores et Collegii episcopalis 
membra, inter se coniunctos semper se sciant atque omnium Ecclesiarum sol-
licitos sese exhibeant, cum ex Dei institutione et praecepto apostolici muneris 
unusquisque Ecclesiae una cum ceteris Episcopis sponsor sit.7 Praesertim 
solliciti sint de illis orbis terrarum regionibus in quibus verbum Dei nuntiatum 
nondum est aut in quibus, praecipue ob parvum sacerdotum numerum, christi­
fideles in periculo versantur a vitae christianae mandatis discedendi, immo et 
ipsam fidem amittendi. 

Quare ómnibus viribus satagant ut evangelizationis et apostolatus opera 
a fidelibus alacriter sustineantur et promoveantur. Insuper curare studeant 
ut apti praeparentur sacrorum administri necnon auxiliares tum religiosi tum 
laici pro missionibus atque regionibus cleri penuria laborantibus. Curent etiam 
ut, quantum possibile sit, aliqui ex suis sacerdotibus praedictas missiones vel 
dioeceses adeant, ibidem sacrum ministerium in perpetuum aut saltem ad 
praefinitum tempus peracturi. 

Prae oculis habeant praeterea Episcopi in usu bonorum ecclesiasticorum 
rationem quoque esse habendam necessitatum non tantum suae dioecesis sed 
et aliarum particularium Ecclesiarum, quippe quae unius Ecclesiae Christi 
sint partes. Attendant denique ad calamitates pro viribus sublevandas, quibus 
aliae dioeceses vel regiones laborant. 

7. Máxime illos Sacrorum Antistites, qui propter nomen Christi calumniis 
et angustiis vexantur, in carceribus detinentur, vel suo ministerio prohiben-
tur, fraterno amplectantur animo eosque germana actuosa cura prosequantur, 
ut eorum dolores precatione et opera Confratrum leniantur et mulceantur. 

II - EPISCOPI ET APOSTÓLICA SEDES 

8. a) Episcopis, ut Apostolorum successoribus, in dioecesibus ipsis com-
missis per se omnis competit potestas ordinaria, propria ac immediata, quae 
ad exercitium eorum muneris pastoralis requiritur, firma semper in ómnibus 
potestate quam, vi muneris sui, Romanus Pontifex habet sibi vel alii Aucto-
ritati causas reservandi. 

b) Singulis Episcopis dioecesanis facultas fit a lege generali Ecclesiae in 
casu particulari dispensandi fideles in quos ad normam iuris exercent aucto­
ritatem, quoties id ad eorum bonum spirituale conferre iudicent, nisi a Su­
prema Ecclesiae Auctoritate specialis reservado facta fuerit. 

9. In exercenda suprema, plena et immediata potestate in universam 
Ecclesiam, Romanus Pontifex utitur Romanae Curiae Dicasteriis, quae proinde 

nomine et auctoritate illius munus suum explent in bonum Ecclesiarum et 
in servitium Sacrorum Pastorum. 

Exoptant autem Sacrosancti Concilii Patres ut haec Dicasteria, quae qui­
dem Romano Pontifici atque Ecclesiae Pastoribus eximium praebuerunt auxi-
lium, novae ordinationi, necessitatibus temporum, regionum ac Rituum magis 
aptatae, subiciantur, praesertim quod spectat eorundem numerum, nomen, 
competentiam propriamque procedendi rationem, atque inter se laborum 
coordina tionem.8 Exoptant pariter ut, ratione habita muneris pastoralis Epi­
scoporum proprii, Legatorum Romani Pontificis officium pressius determinetur. 

10. Praeterea cum eadem Dicasteria ad universalis Ecclesiae bonum sint 
constituta, optatur ut eorum Membra, OfHciales et Consultores, necnon Le-
gati Romani Pontificis, quantum fieri potest, ex diversis Ecclesiae regionibus 
magis assumantur, ita ut catholicae Ecclesiae officia seu organa centralia in-
dolem veré universalem prae se ferant. 

In votis quoque est ut inter Dicasteriorum Membra cooptentur etiam 
aliqui Episcopi praesertim dioecesani, qui mentem, optata ac necessitates 
omnium Ecclesiarum Summo Pontifici plenius referre valeant. 

Denique perutile esse censent Concilii Patres si eadem Dicasteria laicos, 
virtute, scientia et experientia praestantes, magis audiant, ita ut et ipsi in 
rebus Ecclesiae partes sibi congruentes habeant. 

NOTAE 

1 Cf. CONC VAT. I I , Const. dogm. de Ecclesia, humen gentium, cap. III, n. 2 2 : 

A.A.S., 5 7 ( 1 9 6 5 ) , pp. 2 5 - 2 7 . 
2 CONC VAT. I I , Const. dogm. de Ecclesia, Lumen gentium, ibid. 
3 CONC VAT. I I , Const. dogm. de Ecclesia, Lumen gentium, ibid. 
4 CONC VAT. I I , Const. dogm. de Ecclesia, Lumen gentium, ibid. 
5 Cf. PAULUS V I , Motu proprio Apostólica Sollicitudo, 1 5 sept. 1 9 6 5 : A.A.S., 

57 ( 1 9 6 5 ) , pp. 7 5 5 - 7 8 0 . 
6 Cf. CONC VAT. I I , Const. dogm. de Ecclesia, cap. I I I , n. 2 3 : A.A.S., 5 7 

( 1 9 6 5 ) , pp. 2 7 - 2 8 . 
7 Cf. Pius X I I , Litt. Encycl. Fidei donum, 2 1 apr. 1 9 5 7 : A.A.S., 4 9 ( 1 9 5 7 ) , 

p. 2 3 7 ss.; cf. etiam BENEDICTUS X V , Epist. Ap. Máximum illud, 3 0 nov. 1 9 1 9 : 

A.A.S., 1 1 ( 1 9 1 9 ) , p. 4 4 0 ; Pius X I , Litt. Encycl. Rerum Ecclesiae, 2 8 febr. 1 9 2 6 : 

A.A.S., 1 8 ( 1 9 2 6 ) , p. 6 8 . 
8 Cf. PAULUS V I , Allocutio ad Em.mos Patres Cardinales, Exc.mos Praesules, 

Rev.mos Praelatos ceterosque Romanae Curiae Oficiales, 2 1 sept. 1 9 6 3 : A.A.S., 
55 ( 1 9 6 3 ) , p. 7 9 3 ss. 

CAPUT II 

DE EPISCOPIS 
QUOAD ECCLESIAS PARTICULARES SEU DIOECESES 

I - EPISCOPI DIOECESANI 

11. Dioecesis est Populi Dei portio, quae Episcopo cum cooperatione 
presbyterii pascenda concreditur, ita ut, pastori suo adhaerens ab eoque per 
Evangelium et Eucharistiam in Spiritu Sancto congregata, Ecclesiam particu-
larem constituat, in qua veré inest et operatur Una Sancta Catholica et Apo­
stólica Christi Ecclesia. 

Singuli Episcopi, quibus Ecclesiae particularis cura commissa est, sub 
auctoritate Summi Pontificis, tamquam proprii, ordinarii et immediati earum 
pastores, oves suas in nomine Domini pascunt, munus docendi, sanctificandi 
et regendi in eas exercentes. Ipsi tamen agnoscant iura, quae sive Patriarchis 
sive alus hierarchicis Auctoritatibus legitime competunt.1 

Ad suum autem apostolicum munus intendant Episcopi ut Christi testes 
coram ómnibus hominibus, non solum iis providentes qui iam Principem 
Pastorum sequuntur, sed iis quoque toto animo sese devoventes qui a via 
veritatis quoquo modo deflexerunt aut Christi Evangelium et misericordiam 
salutiferam ignorant, doñee « in omni bonitate et iustitia et veritate » (Eph. 
5, 9) tándem omnes ambulent. 

12. In exercendo suo muñere docendi, Christi Evangelium hominibus 
annuntient, quod inter praecipua Episcoporum muñera eminet,2 eos in Spi­
ritus fortitudine ad fidem vocantes aut in fide viva confirmantes; integrum 
Christi mysterium ipsis proponant, illas nempe veritates quarum ignorantia, 
Christi ignorantia est, itemque viam quae divinitus revelata est ad glorifica-
tionem Dei atque eo ipso ad beatitudinem aeternam consequendam.3 

Ostendant insuper res ipsas terrestres et humana instituía secundum Dei 
Creatoris consilium, ad hominum salutem quoque ordinari et ideo ad aedifica-
tionem Corporis Christi non parum conferre posse. 

Edoceant ideo quanti, iuxta doctrinam Ecclesiae, aestimanda sit persona 
humana, cum sua libértate et ipsa corporis vita; familia eiusque unitas et 
stabilitas, prolisque procreatio et educatio; civile consortium cum suis legibus 
et professionibus; labor et otia, artes et technica inventa; paupertas et opum 
affluentia; rationes denique exponant quibus solvendae sunt de bonorum ma-
terialium possessione, incremento ac recta distributione, de pace et bello, 
de fraterna omnium populorum conversatione gravissimae quaestiones.4 

13. Doctrinam christianam proponant ratione temporum necessitatibus 
aptata, quae scilicet respondeat difficultatibus et quaestionibus quibus máxime 
homines premuntur et anguntur; eandem doctrinam quoque tueantur, ipsos 
fideles docentes illam defenderé et propagare. In eadem tradenda, maternam 

Ecclesiae sollicitudinem comprobent erga omnes homines, sive fideles sive 
non fideles, et peculiari cura prosequantur pauperes et tenuiores, quos evan­
gelizare misit eos Dominus. 

Cum Ecclesiae sit cum humana societate, in qua vivit, ad colloquium ve-
nire,5 Episcoporum imprimis est officium ut homines adeant et colloquia cum 
eisdem petant ac promoveant. Quae salutis colloquia, ut semper veritas cum 
caritate, intellegentia cum amore copulentur, perspicuitate sermonis simul ac 
humilitate et lenitate praestent oportet, itemque debita prudentia iuncta 
tamen cum fiducia, quippe quae amicitiam cum foveat ánimos coniungere 
nata sit.6 

Varia media ad doctrinam christianam annuntiandam adhibere satagant 
in hodierno tempore quae praesto sunt, videlicet imprimis praedicationem 
atque catecheticam institutionem, quae quidem semper principem tenent 
locum, sed et propositionem doctrinae in scholis, in academiis, conferentiis 
et coadunationibus omnis generis, necnon eiusdem diffusionem declarationi-
bus publicis occasione quorumdam eventuum factis, prelo variisque instru-
mentis communicationis socialis, quibus ad Christi Evangelium nuntiandum 
uti omnino oportet.7 

14. Invigilet ut catechetica institutio, quae eo tendit ut in hominibus 
fides, per doctrinam illustrata, viva fiat atque explicita et operosa, tum pueris 
et adolescentibus, tum iuvenibus, tum etiam adultis sedula cura tradatur; ut 
in eadem tradenda serventur aptus ordo atque methodus conveniens non 
tantum materiae de qua agitur, sed et indoli, facultatibus et aetati necnon 
vitae condicionibus auditorum, ut eadem institutio innitatur Sacra Scriptura, 
Traditione, Liturgia, Magisterio vitaque Eclesiae. 

Curent praeterea ut catechetae ad munus suum rite praeparentur, ita ut 
Ecclesiae doctrinam plañe cognoscant, necnon et leges psychologicas et di­
sciplinas paedagogicas theoretice et practice addiscant. 

Satagant etiam ut institutio catechumenorum adultorum restituatur aut 
melius adaptetur. 

15. In exercendo suo muñere sanctificandi memores sint Episcopi se ex 
hominibus assumptos esse et pro hominibus constituí, in iis quae sunt ad 
Deum, ut offerant dona et sacrificia pro peccatis. Episcopi enim plenitudine 
Sacramenti Ordinis gaudent et ab ipsis in exercenda sua potestate pendent 
tum presbyteri, qui quidem, ut Ordinis episcopalis providi sint cooperatores, 
et ipsi consecrati sunt veri Novi Testamenti sacerdotes, tum diaconi, qui ad 
ministerium ordinati populo Dei in communione cum Episcopo eiusque pre-
sbyterio inserviunt; ipsi itaque Episcopi praecipui sunt dispensatores myste-
riorum Dei, sicut et totius vitae liturgicae in Ecclesia sibi commissa moderato-
res, promotores atque custodes.8 

Iugiter itaque adnitantur ut christifideles paschale mysterium penitius 
cognoscant et vivant, per Eucharistiam, ita ut unum arctissimum efficiant 
Corpus in unitate caritatis Christi; 9 « orationi et ministerio verbi instantes » 
(Act. 6, 4), laborem impendant ut omnes quorum cura sibi est commissa 

unanimi sint in oratione 1 0 utque Sacramentorum receptione in gratia cre-
scant ac fideles Domino sint testes. 

Qua perfectores, Episcopi clericorum suorum, religiosorum et laicorum 
sanctitatem, secundum suam cuiusque peculiarem vocationem, promoveré 
studeant,11 memores quidem se teneri ad exemplum sanctitatis praebendum, 
in caritate, humilitate et vitae simplicitate. Ita Ecclesias sibi concreditas 
sanctificent ut in eisdem universae Christi Ecclesiae sensus plene effulgeat. 
Idcirco vocationes sacerdotales ac religiosas quam máxime foveant, speciali 
cura vocationum missionalium adhibita. 

16. In exercendo suo muñere patris ac pastoris, sint Episcopi in medio 
suorum sicut qui ministrant,12 boni pastores qui cognoscunt suas oves quos-
que et ipsae cognoscunt, veri patres qui spiritu dilectionis et sollicitudinis 
erga omnes praestant, quorumque auctoritati divinitus quidem collatae omnes 
grato animo sese subiciunt. Integram sui gregis familiam ita congregent atque 
efforment ut omnes, oíficiorum suorum conscii, in communione caritatis vivant 
et operentur. 

Quae ut efficaciter faceré valeant, Episcopi, « ad omne opus bonum pa­
rad » (2 Tim. 2, 21) et « omnia sustinentes propter electos » (2 Tim. 2, 10) 
vitam suam ita ordinent oportet, ut necessitatibus temporum accommo-
data sit. 

Sacerdotes, quippe qui muñera et sollicitudinem ipsorum pro parte susci-
piant et cura cotidiana tam studiose exerceant, peculiari semper caritate am-
plectantur, eosdem ut filios et amicos habentes 1 3 ideoque ad eos audiendos 
parati atque confidenti cum eisdem consuetudine, integrum opus pastorale 
totius dioecesis promoveré studeant. 

Solliciti sint eorum condicionum spiritualium, intellectualium et materia-
lium ut hi sánete pieque vivere atque ministerium suum fideliter ac fructuose 
adimplere valeant. Quare institutiones foveant et peculiares conventus in-
staurent, in quibus sacerdotes aliquoties congregentur tum ad longiora per-
agenda exercitia spiritualia in vitae suae renovationem tum ad altiorem acqui­
rendam cognitionem ecelesiasticarum disciplinarum, praesertim Sacrae Scrip-
turae et theologiae, socialium maioris momenti quaestionum, necnon novarum 
actionis pastoralis rationum. Operosa misericordia prosequantur sacerdotes 
qui in periculo quoquo modo versantur aut in quibusdam defecerunt. 

Fidelium bono ut pro sua cuiusque condicione aptius consulere queant, 
eorumdem necessitates, in socialibus in quibus vivunt adiunctis, rite cogno­
scere satagant, aptis ideo adhibitis instrumentis, praesertim investigationis 
socialis. Erga omnes sollicitos se praebeant cuiuscumque sunt aetatis, condi-
cionis vel nationis, tum íncolas, tum advenas et peregrinos. In hac pastorali 
sollicitudine exercenda fidelibus suis in rebus Ecclesiae partes ipsis congruen­
tes servent, eorumdem officium et ius quoque agnoscentes active adlabo-
randi ad aedificationem mystici Corporis Christi. 

Fratres seiunctos amore prosequantur, fidelibus etiam commendantes ut 
erga eos magna cum humanitate et caritate se gerant, oecumenismum quoque, 



SESSIO PUBLICA VII 571 

ut ab Ecclesia intelligitur foventes.14 Etiam non baptizatos cordi habeant, 
ut et ipsis caritas eluceat Christi Iesu, cuius coram ómnibus testes sunt 
Episcopi. 

17. Variae foveantur apostolatus rationes atque in universa dioecesi, vel 
in eiusdem peculiaribus regionibus, omnium operum apostolatus, sub mode-
ramine Episcopi, coordinatio atque intima coniunctio, qua quidem omnia in-
cepta atque instituta, catechetica, missionalia, caritativa, socialia, familiaria, 
scholastica atque quaelibet alia finem pastoralem persequentia, ad concordem 
redigan tur actionem, qua simul clarius dioecesis unitas eluceat. 

Sedulo urgeatur officium quo tenentur fideles ad apostolatum pro sua 
quisque condicione et aptitudine exercendum, atque ipsis commendetur ut 
varia opera laicorum apostolatus, et praesertim Actionem Catholicam, parti-
cipent aut iuvent. Associationes quoque promoveantur vel foveantur quae 
finem supernaturalem directe aut indirecte prosequuntur, ad perfectiorem 
scilicet vitam assequendam, aut ad Christi Evangelium ómnibus annuntian-
dum, aut ad doctrinam christianam vel incrementum cultus publici promo-
vendum, aut ad fines sociales persequendos aut ad pietatis vel caritatis opera 
exercenda. 

Apostolatus formae rite accommodentur necessitatibus hodiernis, atten-
tis hominum condicionibus, non solum spiritualibus et moralibus, sed etiam 
socialibus, demographicis et oeconomicis. Ad quod efficaciter et fructuose 
assequendum, magnopere conferunt investigationes sociales et religiosae, per 
officia sociologiae pastoralis, quae enixe commendantur. 

18. Peculiaris sollicitudo habeatur fidelium, qui ob vitae condicionen! 
communi ordinaria parochorum cura pastorali non satis frui valent aut eadem 
penitus carent, uti sunt quamplurimi migrantes, exsules et profugi, maritimi 
sicut et aéronavigantes, nómades aliique id genus. Aptae methodi pastorales 
promoveantur ad vitam spiritualem fovendam eorum qui relaxationis causa 
ad tempus alias regiones petunt. 

Episcoporum Conferentiae, praesertim Nationales, urgentioribus quaestio-
nibus ad praedictos spectantibus sedulo studeant, et aptis instrumentis ac 
institutionibus spirituali eorum curae, concordi volúntate viribusque unitis 
consulant atque faveant, attentis in primis normis ab Apostólica Sede statutis 1 5 

vel statuendis, temporum, locorum et personarum condicionibus apte accom-
modatis. 

19. In suo apostólico muñere obeundo, quod animarum salutem intendit, 
Episcopi per se plena ac perfecta gaudent libértate atque independentia a 
quacumque civili potestate. Quare non licet eorum muneris ecclesiastici exer­
citium directe vel indirecte impediré nevé eos prohibere quominus cum Apo­
stólica Sede aliisque Auctoritatibus ecclesiasticis et cum suis subditis libere 
communicent. 

Profecto Sacri Pastores, dum in spiritualem sui gregis curam incumbunt, 
reapse sociali quoque et civili profectui ac prosperitati consulunt, actuosam 
in hunc finem cum publicis auctoritatibus, pro sui officii ratione et sicut Epi-

scopos decet, operam comodantes atque iustis legibus oboedientiam et legi­
time constitutis potestatibus reverentiam suadentes. 

20. Cum apostolicum Episcoporum munus sit a Christo Domino institu-
tum atque spiritualem et supernaturalem finem prosequatur, Sacrosancta 
Oecumenica Synodus declarat ius nominandi et instituendi Episcopos esse 
competenti Auctoritati ecclesiasticae proprium, peculiare et per se exclu-
sivum. 

Quapropter ad Ecclesiae libertatem rite tuendam et ad christifidelium 
bonum aptius et expeditius promovendum in votis est Sacrosancti Concilii ut 
in posterum nulla amplius civilibus Auctoritatibus concedantur iura aut pri­
vilegia electionis, nominationis, praesentationis vel designationis ad Episco-
patus officium; civiles vero Auctoritates, quarum obsequentem erga Eccle­
siam voluntatem Sacrosancta Synodus grato animo agnoscit plurimi facit, 
humanissime rogantur ut praedictis iuribus vel privilegiis, quibus in praesens 
pacto aut consuetudine fruantur, consiliis cum Apostólica Sede initis, sua 
sponte renuntiare velint. 

21. Cum igitur pastorale Episcoporum munus tan ti sit momenti tantaeque 
gravitatis, Episcopi dioecesani aliique in iure ipsis aequiparati, si, ob ingra-
vescentem aetatem aliamve gravem causam, implendo suo officio minus apti 
evaserint, enixe rogantur ut, vel sua ipsi sponte vel a competenti Auctoritate 
invitati, renuntiationem ab officio exhibeant. Competens autem Auctoritas, 
si illam acceptaverit, et de congruenti renuntiantium sustentatione et de pecu-
liaribus iuribus iisdem recognoscendis providebit. 

II - DlOECESIUM CIRCUMSCRIPTIO 

22. Ad proprium dioecesis finem consequendum, oportet ut Ecclesiae 
natura in populo Dei ad ipsam dioecesim pertinente perspicue manifestetur; 
ut Episcopi muñera sua pastoralia in iisdem efficaciter explere valeant; ut 
denique populi Dei salud quam perfectissime fieri potest ministretur. 

Id autem postulat sive congruentem finium territorialium dioecesium cir-
cumscriptionem, sive clericorum opumque distributionem rationi consenta-
neam atque apostolatus exigentiis accommodatam. Quae omnia non solum 
clericorum et christifidelium, quorum directe interest, verum etiam et totius 
catholicae Ecclesiae in bonum cedunt. 

Itaque, ad dioecesium circumscriptiones quod attinet, decernit Sacro­
sancta Synodus ut, quatenus animarum bonum id exigat, quamprimum ad 
congruam recognitionem prudenter deveniatur, eas dividendo vel dismem­
brando vel uniendo, aut ipsarum fines mutando vel episcopalium sedium aptio-
rem locum determinando, aut denique, praesertim si de dioecesibus agatur 
quae ex maioribus urbibus constant, eas nova interna ordinatione disponendo. 

23. In dioecesium circumscriptionibus recognoscendis in tuto ponatur 
praeprimis uniuscuiusque dioecesis unitas orgánica, quoad personas, officia, 

instituía, ad instar corporis apte viventis. Singulis vero in casibus, ómnibus 
adiunctis accurate perpensis, prae oculis habeantur criteria generaliora quae 
sequuntur. 

1) In circumscriptione dioecesana defmienda ratio, quantum fieri po-
terit, habeatur varietatis compositionis populi Dei, quae multum conferre 
potest ad pastoralem curam aptius exercendam; simulque curetur ut huius 
populi conglobationes demographicae, cum civilibus officiis institutisque socia­
libus quae structuram ipsius organicam efficiunt, in unum, quantum fieri 
poterit, serventur. Qua de causa uniuscuiusque dioecesis territorium nonnisi 
continuum pateat. 

Attendatur etiam, si casus ferat, ad fines circumscriptionum civilium, atque 
ad peculiaria personarum locorumve adiuncta, v. g. psychologica, oeconomica, 
geographica, histórica. 

2) Amplitudo territorii dioecesani eiusve incolarum numerus talis sit 
generatim ut, ex una parte, ipse Episcopus, licet ab aliis adiutus, pontificalia 
exercere visitationesque pastorales congrue peragere valeat, omnia aposto­
latus opera in dioecesi rite moderari atque coordinare, sacerdotes suos prae­
sertim cognoscere, necnon et religiosos et laicos rationem aliquam in dioe-
cesanis inceptis habentes; ex altera vero parte, sufficiens ac idoneus prae-
beatur campus in quo sive Episcopus sive clerici, omnes suas vires in mini­
sterium, prae oculis habitis universalis Ecclesiae necessitatibus, utiliter im­
penderé possint. 

3) Quo denique aptius salutis ministerium in dioecesi exerceri possit, 
pro regula habeatur ut unicuique dioecesi clerici, numero et idoneitate saltem 
sufficientes, praesto sint pro rite pascendo populo Dei; officia, instituta et 
opera ne desint quae Ecclesiae particularis propria sunt, quaeque pro eius 
apto regimine et apostolatu necessaria usu comprobantur; opes denique ad 
personas et instituta sustentanda aut iam adsint aut saltem prudenter prae-
videantur aliunde non defuturae. 

Hunc quoque in finem, ubi sint fideles diversi Ritus, eorum spiritualibus 
necessitatibus Episcopus dioecesanus provideat sive per sacerdotes aut paroe-
cias eiusdem Ritus, sive per Vicarium Episcopalem aptis facultatibus instruc-
tum et, si casus ferat, etiam charactere episcopali ornatum, sive per seipsum 
diversorum Rituum Ordinarii muñere fungentem. Quod si haec omnia, ob 
rationes peculiares, iudicio Apostolicae Sedis, fieri non possint, Hierarchia 
propria pro diversitate Rituum constituatur.16 

ítem, in similibus circumstantiis, diversi sermonis fidelibus provideatur 
sive per sacerdotes aut paroecias eiusdem sermonis, sive per Vicarium Epi­
scopalem sermonem bene callentem et etiam, si casus ferat, charactere epi­
scopali ornatum, sive denique alia opportuniore ratione. 

24. Ad dioecesium immutationes aut innovationes ad normam nn. 22-23 
inducendas quod attinet, salva disciplina Ecclesiarum Orientalium, expedit 
ut competentes Conferentiae Episcopales haec negotia pro suo quaeque ter-

ritorio examini subiciant — ope etiam adhibita peculiaris Commissionis 
Episcopalis, si id opportunum videatur, at semper auditis praesertim Episcopis 
Provinciarum vel Regionum quarum interest — et deinde sua consilia et 
vota Apostolicae Sedi proponant. 

I I I - EPISCOPI DIOECESANI IN MUÑERE PASTORALI COOPERATORES 

1) Episcopi Coadiutores et Auxiliares 

25. In regendis dioecesibus, pastorali Episcoporum muneri ita providea-
tur, ut bonum dominici gregis semper sit suprema ratio. Quod bonum ut 
debite procuretur, haud raro Episcopi Auxiliares constituendi sunt, eo quod 
Episcopus dioecesanus, vel ob nimiam dioecesis amplitudinem aut nimium 
incolarum numerum, vel ob peculiaria apostolatus adiuncta aut alias diversae 
naturae causas, nequit per semetipsum omnia episcopalia munia, sicut ani­
marum exigit bonum, adimplere. Immo et aliquando peculiaris necessitas 
postulat ut in ipsius Episcopi dioecesani adiutorium constituatur Episcopus 
Coadiutor. Qui Episcopi Coadiutores et Auxiliares ita congruentibus facul-
tatibus instruendi sunt, ut, salva semper unitate dioecesani regiminis necnon 
Episcopi dioecesani auctoritate, eorum actio efEcacior reddatur, et dignitas, 
Episcoporum propria, magis in tuto ponatur. 

Iamvero Episcopi Coadiutores et Auxiliares, eo quod in partem sollicitu-
dinis Episcopi dioecesani vocati sunt, ita munus suum exerceant, ut in ómni­
bus negotiis unanima consensione cum ipso procedant. Praeterea obsequium 
et reverentiam semper exhibeant Episcopo dioecesano, qui et ipse Episcopos 
Coadiutores vel Auxiliares f ra terne diligat atque existimatione prosequatur. 

26. Bono animarum id exigente, ne renuat Episcopus dioecesanus a com-
petenti Auctoritate unum pluresve Auxiliares expostulare, qui nempe sine iure 
successionis pro dioecesi constituuntur. 

Quodsi in Litteris nominationis provisum non fuerit, Episcopus dioecesa­
nus Auxiliarem vel Auxiliares suos constituat Vicarios Generales vel saltem 
Vicarios Episcopales, a sua auctoritate dumtaxat dependentes quos ipse, in 
perpendendis causis maioris momenti praesertim indolis pastoralis, consu-
lere velit. 

Nisi aliud a competenti Auctoritate statutum fuerit, cum Episcopi dioe­
cesani muñere non exspirant potestates et facultates quibus Episcopi Auxi­
liares a iure instructi sunt. Optandum quoque est ut, sede vacante, munus 
dioecesim regendi, nisi aliud graves rationes suadeant, committatur Episcopo 
Auxilian vel, ubi plures sunt, uni ex Auxiliaribus. 

Episcopus Coadiutor, qui nempe cum iure successionis nominatur, ab 
Episcopo dioecesano Vicarius Generalis semper constituatur. Eidem autem 
pleniores facultates in casibus particularibus a competenti Auctoritate concedí 
poterunt. 

Ut quam máxime praesenti ac futuro dioecesis bono faveatur, Episcopus 
Coadiutus et Coadiutor in rebus maioris momenti mutuo se consulere ne 
omittant. 

2) Curia atque Consilia dioecesana 

27. Eminens in Curia dioecesana est officium Vicarii Generalis. Quoties 
autem rectum dioecesis régimen id requirat, constituí possunt ab Episcopo 
unus aut plures Vicarii Episcopales, qui nempe ipso iure, in determinata 
dioecesis parte aut in certo negotiorum genere aut quoad fideles determinati 
Ritus, ea gaudent potestate, quam ius commune Vicario Generali tribuit. 

ínter Episcopi cooperatores in regimine dioecesis, illi presbyteri quoque 
enumeran tur qui eius senatum consiliumve constituunt, ut sunt capitulum 
cathedrale, consultorum coetus vel alia consilia, secundum diversorum loco-
rum circumstantias vel indolem. Haec instituía, praesertim capitula caíhedra-
lia, novae ordinalioni, quatenus opus sit, necessitatibus hodiernis aptatae, 
subiciantur. 

Sacerdotes et laici, qui ad Curiam dioecesanam pertinent, sciant se pasto-
rali Episcopi ministerio adiutricem operam praestare. 

Curia dioecesana ita ordinetur ut aptum instrumentum Episcopo fiat, non 
tantum ad dioecesim administrandam, sed etiam ad opera apostolatus exer-
cenda. 

Valde optandum est ut in unaquaque dioecesi peculiare instituatur Con­
silium pastorale, cui Episcopus dioecesanus ipse praesit et in quo clerici, reli­
giosi et laici, specialiter delecti, partes habeant. Huius Consilii erit, ea quae 
ad pastoralia opera spectant investigare, perpendere atque de eis practicas 
expromere conclusiones. 

3) Clerus dioecesanus 

28. Omnes quidem presbyteri sive dioecesani sive religiosi, unum sacer­
dotium Christi cum Episcopo participant et exercent, ideoque Ordinis episco­
palis providi cooperatores constituuntur. In animarum autem cura procuranda 
primas partes habent sacerdotes dioecesani, quippe qui, Ecclesiae particulari 
incardinati vel addicti, eiusdem servitio plene sese devoveant ad unam do-
minici gregis portionem pascendam; quare unum constituunt presbyterium 
atque unam familiam, cuius pater est Episcopus. Qui, ut ministeria sacra 
inter sacerdotes suos aptius et aequius disponere valeat, necessaria libértate 
gaudere debet in officiis vel beneficiis conferendis, suppressis proinde iuribus 
seu privilegiis, quae eamdem libertatem quoquo modo coarctent. 

Necessitudines Episcopum inter et sacerdotes dioecesanos vinculis po-
tissimum supernaturalis caritatis inniti debent, ita quidem ut sacerdotum 
voluntatis consociatio cum Episcopi volúntate pastoralem eorumdem actionem 
reddat uberiorem. Quare, ut animarum servitium magis magisque promovea-
tur, Episcopus sacerdotes ad colloquium, commune quoque, de re praesertim 
pastorali, vocare velit, non tantum data occasione, sed etiam, quantum fieri 
possit, statis temporibus. 



576 ACTA CONC VATICANI II - PERIODUS IV 

Praeterea, omnes sacerdotes dioecesani uniti inter se sint ideoque boni 
spiritualis universae dioecesis sollicitudine urgeantur; insuper, memores bona, 
quae occasione officii ecclesiastici sibi comparant, cum muñere sacro cohae-
rere, necessitatibus materialibus quoque dioecesis, iuxta Episcopi ordinatio-
nem, pro viribus liberaliter subveniant. 

29. Proximiores Episcopi cooperatores sunt illi etiam sacerdotes, quibus 
munus pastorale aut apostolatus opera indolis supraparoecialis ab ipso com-
mittuntur, sive quoad determinatum dioecesis territorium, sive quoad spe-
ciales fidelium coetus, sive quoad peculiare actionis genus. 

Eximiam quoque adiutricem operam praestant sacerdotes, quibus ab 
Episcopo diversa muñera apostolatus, sive in scholis sive in alus institutis aut 
associationibus, concreduntur. Etiam illi sacerdotes, qui operibus supradioe-
cesanis sunt addicti, cum praeclara apostolatus opera exerceant, peculiari sol-
licitudini commendantur praesertim Episcopi in cuius dioecesi commorantur. 

30. Praecipua autem ratione Episcopi cooperatores sunt parochi, quibus, 
tamquam pastoribus propriis, animarum cura committitur in determinata dioe­
cesis parte sub illius auctoritate. 

1) In hac autem cura gerenda parochi, cum suis adiutoribus ita munus 
docendi, sanctificandi et regendi adimpleant, ut fideles atque communitates 
paroeciales, tum dioecesis tum totius Ecclesiae universalis membra revera 
se sentiant. Quapropter cum alus parochis collaborent necnon cum sacerdo­
tibus, qui munus pastorale in territorio exercent (uti sunt e. g. Vicarii Fo-
ranei, Decani) vel operibus indolis supraparoecialis sunt addicti, ut cura 
pastoralis in dioecesi unitate non careat atque efficacior reddatur. 

Praeterea cura animarum spiritu missionali semper informetur, ita ut ad 
omnes in paroecia degentes, debito modo, se extendat. Quodsi parochi quos-
dam personarum coetus attingere nequeant, alios, etiam laicos, in proprium 
adiutorium vocent, qui sibi auxilium praestent in iis quae ad apostolatum 
spectant. 

Ad eamdem vero animarum curam efficaciorem reddendam, vita commu­
nis sacerdotum, praesertim eidem paroeciae addictorum, enixe commendatur, 
quae, dum actionem apostolicam fovet, caritatis et unitatis exemplum fideli­
bus praebet. 

2) In exsequendo muñere magisterii, parochorum est: verbum Dei 
praedicare ómnibus christifidelibus, ut hi in fide, spe et caritate radicad, in 
Christo crescant et communitas christiana illud testimonium caritatis reddat, 
quod Dominus commendavit; 1 7 itemque catechetica instructione fideles ad 
plenam mysterii salutis cognitionem ducere, unicuique aetati accommodatam. 
Ad hanc autem instructionem tradendam non solum religiosorum auxilium 
quaerant, sed etiam laicorum cooperationem, erecta quoque Confraternitate 
Doctrinae Christianae. 

In perficiendo opere sanctificationis, curent parochi ut celebratio Eucha-
ristici Sacrificii centrum sit et culmen totius vitae communitatis christianae; 
itemque adlaborent ut fideles spirituali pábulo pascantur per devotam et fre-

quentem Sacramentorum receptionem atque per consciam et actuosam in Li­
turgia participationem. Meminerint etiam parochi quam máxime sacramen-
tum Poenitentiae ad vitam christianam fovendam conferre; quare fáciles se 
praebeant ad fidelium confessiones audiendas, advocatis ad hoc, si opus fuerit, 
aliis etiam sacerdotibus, qui varias linguas calleant. 

In officio pastoris adimplendo, imprimis curent parochi proprium gregem 
cognoscere. Cum autem omnium ovium sint ministri, vitae christianae incre-
mentum foveant tum in singulis fidelibus, tum in familiis, tum in associationi­
bus praesertim apostolatui addictis, tum in universa communitate paroeciali. 
Domos igitur et scholas visitent, prout pastorale munus id exigat; adulescen-
tibus et iuvenibus studiose prospiciant; pauperes et infirmos paterna caritate 
prosequantur; peculiarem denique curam de opificibus habeant atque adlabo-
rent ut fideles operibus apostolatus auxilium praestent. 

3) Vicarii paroeciales tamquam parochi cooperatores, praestantem et 
actuosam operam quotidie impendunt in ministerio pastorali sub parochi 
auctoritate exercendo. Quare inter parochum eiusque vicarios fraterna ha­
beatur conversatio, mutua caritas et reverentia semper vigeat iidemque con­
siliis, auxilio et exemplo sese invicem adiuvent, paroeciali curae concordi 
volúntate communique studio providentes. 

31. In iudicio efformando de sacerdotis idoneitate ad aliquam paroeciam 
regendam, Episcopus rationem habeat, non solum de illius doctrina, sed etiam 
de pietate, zelo apostólico, ceterisque dotibus ac qualitatibus, quae ad curam 
animarum rite exercendam requiruntur. 

Praeterea cum muneris paroecialis tota ratio sit bonum animarum, quo 
facilius et aptius Episcopus ad provisionem paroeciarum procederé valeat, 
supprimantur, salvo iure Religiosorum, quaelibet iura praesentationis, nomi-
nationis vel reservationis, necnon, ubi exsistat, lex concursus, sive generalis 
sive particularis. 

Parochi vero in sua quisque paroecia ea gaudeant stabilitate in officio, 
quam animarum bonum requirat. Quare, abrogata distinctione inter parochos 
amovibiles et inamovibiles, recognoscatur et simplicior reddatur modus pro-
cedendi in translatione et amotione parochorum, quo Episcopus, servata qui­
dem naturali et canónica aequitate, aptius necessitatibus boni animarum 
providere possit. 

Parochi autem, qui ob ingravescentem aetatem aliamve gravem causam, 
ab officio rite et fructuose adimplendo impediuntur, enixe rogantur ut sua 
ipsi sponte, aut ab Episcopo invitati, officii renuntiationem faciant. Episcopus 
renuntiantibus congruam sustentationem provideat. 

32. Eadem denique salus animarum causa sit, quo determinentur aut re-
cognoscantur paroeciarum erectiones aut suppressiones, aliaeve huiusmodi 
innovationes, quas quidem Episcopus propria auctoritate peragere poterit. 

37 

4) Religiosi 
33. Ómnibus Religiosis, quibus in iis quae sequuntur sodales accensen-

tur ceterorum Institutorum consilia evangélica profitentes, iuxta propriam 
cuiusque vocationem, officium incumbit impense diligenterque adlaborandi ad 
aedificationem et incrementum totius mystici Corporis Christi et in bonum 
Ecclesiarum particularium. 

Hos vero fines promoveré tenentur imprimís oratione, poenitentiae ope-
ribus et propriae vitae exemplo, in quorum aestimatione et studio ut iugiter 
crescant, Sacrosancta haec Synodus eos magnopere hortatur. At, ratione ha­
bita indolis uniuscuiusque Religionis propriae, ad externa quoque apostolatus 
opera impensius accedant. 

34. Religiosi sacerdotes, qui in presbyteratus officium consecrantur ut 
sint et ipsi providi cooperatores Ordinis episcopalis, hodie adhuc maiori auxi­
lio Episcopis esse valent, pro ingravescente animarum necessitate. Ideo vera 
quadam ratione ad clerum dioecesis pertinere dicendi sunt, quatenus in cura 
animarum atque apostolatus operibus exercendis partem habent sub sacro-
rum Praesulum auctoritate. 

Etiam alii sodales, sive viri sint sive mulieres, qui et ipsi peculiari ratione 
ad familiam dioecesanam pertinent, magnum auxilium sacrae Hierarchiae af-
ferunt, atque in dies, auctis apostolatus necessitatibus, magis magisque afierre 
possunt ac debent. 

35. Ad hoc autem ut apostolatus opera in singulis dioecesibus concordi-
ter semper exerceantur atque unitas dioecesanae disciplinae sarta tecta ser-
vetur, haec principia fundamentalia statuuntur: 

1) Episcopos, utpote Apostolorum successores, Religiosi omnes devoto 
semper obsequio ac reverentia prosequantur. Praeterea quoties ad apostola­
tus opera legitime vocantur ita munia sua exercere tenentur ut Episcopis 
auxiliatores adsint et subsint.18 Quin immo Religiosi Episcoporum postulatio-
nibus votisque prompte ac fideliter obsecundent ut ampliores partes in salutis 
humanae ministerium suscipiant, salva Instituti índole et secundum Constitu-
tiones, quae, si necesse sit, ad hunc finem accommodentur, inspectis huius 
Decreti Concilii principiis. 

Praesertim, attentis urgentibus animarum necessitatibus atque cleri dioe­
cesani penuria, Instituía religiosa, quae vitae mere contemplativae non addi-
cuntur, ab Episcopis advocan possunt ut in variis ministeriis pastoralibus 
operam adiutricem impendant, inspecta tamen propria cuiusque Instituti ín­
dole; quam operam ut praestent, in paroeciis quoque suscipiendis etiam ad 
tempus, Superiores pro viribus faveant. 

2) Religiosi autem, in externum apostolatum immissi, spiritu religionis 
propriae imbuti sint, atque fideles permaneant regulari observantiae et sub-
iectioni erga proprios Superiores; quam obligationem ipsi Episcopi urgere ne 
omittant. 

3) Exemptio, qua Religiosi ad Summum Pontificem vel ad aliam eccle-

siasticam Auctoritatem advocantur et ab Episcoporum iurisdictione subdu-
cuntur, ordinem Institutorum internum potissimum respicit, quo melius in 
iisdem omnia sint inter se apta et connexa atque incremento et perfectioni 
religiosae conversationis consulatur; 1 9 necnon ut de illis disponere possit 
Summus Pontifex in bonum Ecclesiae universae,20 alia vero competens Aucto-
ritas in bonum Ecclesiarum propriae iurisdictionis. 

Haec autem exemptio non impedit quominus Religiosi in singulis dioece-
sibus Episcoporum iurisdictioni subsint ad normam iuris, prout horum pasto-
rale munus perfungendum et animarum rite ordinanda curatio requirunt.21 

4) Omnes Religiosi, exempti et non exempti, Ordinariorum locorum 
potestati subsunt in iis quae ad publicum exercitium cultus divini, salva 
quidem Rituum diversitate, ad curam animarum, ad sacram praedicationem 
populo tradendam, ad christifidelium, praesertim puerorum, religiosam et 
moralem educationem, catecheticam institutionem et liturgicam efformatio-
nem atque ad status clericalis decorem spectant necnon ad varia opera in iis 
quae sacri apostolatus exercitium respiciunt. Religiosorum quoque scholae 
catholicae Ordinariis locorum subsunt ad earum generalem ordinationem et 
vigilantiam quod attinet, firmo tamen iure Religiosorum quoad earumdem mo-
deramen. Pariter Religiosi tenentur servare ea omnia quae Episcoporum Con-
cilia aut Conferentiae ab ómnibus servanda legitime edixerint. 

5) ínter varia Instituía religiosa atque inter eadem et clerum dioecesa-
num, ordinata foveatur cooperatio. Arcta insuper habeatur omnium operum 
et actionum apostolicarum coordinatio, quae máxime pendet a supernaturali 
animorum et mentium habitu, in caritate radicato et fundato. Hanc autem 
coordinationem curare Apostolicae Sedi competit pro universa Ecclesia; sacris 
vero Pastoribus in sua cuiusque dioecesi; Patriarchalibus demum Synodis et 
Episcoporum Conferentiis in proprio territorio. 

Episcopi vel Episcoporum Conferentiae et Superiores religiosi vel Con­
ferentiae Superiorum Maiorum, pro operibus apostolatus quae a Religiosis 
exercentur, praeviis consiliis mutuo inter se collatis procederé velint. 

6) Ad fovendas concorditer et fructuose mutuas relationes inter Epi­
scopos et Religiosos, statis temporibus et quoties id opportunum videbitur, 
Episcopi et Superiores religiosi convenire velint ad negotia tractanda, quae 
universim ad apostolatum in territorio pertinent. 

CAPUT III 

DE EPISCOPIS IN COMMUNE PLURIUM ECCLESIARUM 
BONUM COOPERANTIBUS 

I - SYNODI, CONCILLA, ET PRAESERTIM EPISCOPORUM CONFERENTIAE 

36. Inde a prioribus Ecclesiae saeculis Episcopi, peeuliaribus quidem 
Ecclesiis praepositi, communione fraternae caritatis atque studio permoti uni­
versalis missionis Apostolis traditae, vires ac voluntates suas consociaverunt 
ad bonum tum commune tum singularum Ecclesiarum provehendum. Hac 

ratione sive Synodi, sive Concilia provincialia, sive demum Concilia plenaria 
constituía fuerunt in quibus Episcopi aequalem pro variis Ecclesiis statuerunt 
rationem servandam tum in fidei veritatibus docendis tum in disciplina eccle-
siastica ordinanda. 

Exoptat haec Sancta Oecumenica Synodus ut veneranda Synodorum et 
Conciliorum instituta novo vigeant robore, quo aptius et efficacius fidei incre­
mento disciplinaeque conservationi in variis Ecclesiis, pro temporum adiunctis, 
provideatur. 

37. Hodiernis potissimum temporibus Episcopi haud raro munus suum 
apte ac fructuose adimplere non valent nisi cum aliis Episcopis arctiorem in 
dies suam concordem atque coniunctiorem operam efficiant. Cum autem Epi­
scoporum Conferentiae — pluribus in nationibus iam constitutae — prae-
clara ediderint uberioris apostolatus argumenta, Sacrosancta haec Synodus 
summopere expediré censet, ut ubique terrarum eiusdem nationis seu regionis 
Episcopi in unum coetum confluant, statis temporibus simul convenientes, ut 
communicatis prudentiae et experientiae luminibus, collatisque consiliis sancta 
fiat ad commune Ecclesiarum bonum virium conspiratio. 

Propterea de Episcoporum Conferentiis haec quae sequuntur statuit. 
38. 1) Est Episcoporum Confierentia veluti coetus in quo sacrorum Anti-

stites cuiusdam nationis vel territorii munus suum pastorale coniunctim exer­
cent ad maius bonum, quod hominibus praebet Ecclesia, provehendum, prae­
sertim per apostolatus formas et rationes occurrentibus aetatis adiunctis apte 
compositas. 

2) Omnes Ordinarii locorum cuiuscumque ritus, Vicariis Generalibus 
exceptis, Coadiutores, Auxiliares aliique Episcopi titulares peculiari muñere 
vel ab Apostólica Sede vel ab Episcoporum Conferentiis demandato fungentes 
ad Episcoporum Conferentiam pertinent. Ceteri Episcopi titulares necnon, 
ob singulare quod obeunt in territorio officium, Legati Romani Pontificis non 
sunt de iure membra Conferentiae. 

Ordinariis locorum necnon Coadiutoribus competit suffragium delibera-
tivum. Auxiliaribus aliisque Episcopis, quibus ius est Conferentiae interesse, 
suffragium deliberativum aut consultivum decernent statuta Conferentiae. 

3) Quaelibet Conferentia Episcoporum sua conficiat statuta, ab Apo­
stólica Sede recognoscenda, in quibus — praeter alia media — officia provi-
deantur quae fini consequendo efficacius consulant, e. g. Consilium permanens 
Episcoporum, Commissiones Episcopales, Secretariatus Generalis. 

4) Decisiones Conferentiae Episcoporum, dummodo legitime et per 
duas saltem ex tribus partibus suffragiorum Praesulum, qui voto deliberativo 
fruentes ad Conferentiam pertinent, prolatae fuerint et ab Apostólica Sede 
recognitae, vim habeant iuridice obligandi in casibus dumtaxat in quibus aut 
ius commune id praescripserit aut peculiare Apostolicae Sedis mandatum, 
motu proprio aut ad petitionem ipsius Conferentiae datum, id statuerit. 

5) Ubi peculiaria adiuncta id postulent, Episcopi plurium nationum, 
Apostólica Sede approbante, unam poterunt Conferentiam constituere. 

Foveantur insuper relationes inter Conferentias Episcopales diversarum 
nationum ad maius bonum promovendum ac tuendum. 

6) Enixe commendatur ut Praesules Orientalium Ecclesiarum, in di­
sciplina propriae Ecclesiae in Synodis promovenda et ad opera in bonum reli­
gionis eíficacius fovenda, rationem etiam habeant boni communis totius ter-
ritorii, ubi plures Ecclesiae diversorum rituum exstant, consiliis in conven-
tibus interritualibus collatis, iuxta normas a competenti Auctoritate statuendas. 

II - PROVINCIARUM ECCLESIASTICARUM CIRCUMSCRIPTIO 
ET REGIONUM ECCLESIASTICARUM ERECTIO 

39. Animarum bonum non dioecesium tantum sed provinciarum quoque 
ecclesiasticarum aptam expostulat circumscriptionem, immo et regionum ec­
clesiasticarum suadet erectionem, ita ut apostolatus necessitatibus iuxta so-
cialia et localia adiuncta melius provideatur, atque faciliores fructuosioresque 
reddantur Episcoporum relationes sive inter se sive cum Metropolitis et cum 
ceteris eiusdem nationis Episcopis, necnon et Episcoporum cum civilibus 
Auctoritatibus. 

40. Itaque, ad memoratos fines consequendos, Sacrosancta Synodus haec 
statuenda decernit: 

1) Provinciarum ecclesiasticarum circumscriptiones opportune recogno-
scantur et iura ac privilegia Metropolitarum novis aptisque normis definiantur. 

2) Pro regula habeatur ut omnes dioeceses aliaeque territoriales cir­
cumscriptiones quae iure dioecesibus aequiparantur alicui provinciae ecclesia-
sticae adscribantur. Proinde dioeceses quae nunc Apostolicae Sedi immediate 
sint subiectae quaeque nulli alii uniantur, aut in novam provinciam ecclesia-
sticam, si id fieri possit, sunt simul componendae aut illi provinciae aggre-
gandae, quae vicinior seu opportunior sit, et iuri metropolitico Archiepiscopi 
sunt subiciendae ad normam iuris communis. 

3) Ubi utilitas id suadet, provinciae ecclesiasticae in regiones ecclesia-
sticas componantur, quarum ordinatio iure est statuenda. 

41. Expedit ut competentes Episcoporum Conferentiae quaestionem de 
huiusmodi provinciarum circumscriptione aut regionum erectione examini 
subiciant, iuxta normas iam de dioecesium circumscriptione in nn. 23 et 24 
statutas, et consilia ac vota sua Apostolicae Sedi proponant. 

III - EPISCOPI MUÑERE INTERDIOECESANO FUNGENTES 

42. Cum necessitates pastorales magis magisque requirant ut quaedam 
pastoralia munia concorditer regantur et promoveantur, expedit ut in servi-
tium omnium vel plurium dioecesium alicuius determinatae regionis aut na­
tionis nonnulla constituantur officia, quae etiam Episcopis committi possunt. 

Commendat autem Sancta Synodus ut inter Praelatos seu Episcopos, his 

muneribus perfungentes, et Episcopos dioecesanos atque Conferentias Epi­
scopales fraterna semper vigeat communio et animorum in sollicitudine pasto-
rali conspiratio, cuius rationes etiam iure communi definiantur oportet. 

43. Cum spirituali mili tum curae, ob peculiares eorumdem vitae condi­
ciones, eximia debeatur sollicitudo, in unaquaque natione erigatur, pro viribus, 
Vicariatus Castrensis. Tum Vicarius tum cappellani in concordi cum Episcopis 
dioecesanis cooperatione huic dimcili operi impense se devoveant.1 

Quare Episcopi dioecesani Vicario Castrensi concedant numero sufficienti 
sacerdotes huic gravi muneri aptos simulque faveant inceptis ad bonum spi­
rituale mili tum provehendum.2 

MANDATUM GENÉRALE 

44. Decernit Sacrosancta Synodus, ut in recognoscendo Códice Iuris Ca­
nonici aptae definiantur leges, ad normam principiorum quae in hoc Decreto 
statuuntur, perpensis etiam animadversionibus quae vel a Commissionibus 
vel a Patribus Conciliaribus prolatae sunt. 

Decernit insuper Sancta Synodus ut Directoría generalia de cura anima­
rum conficiantur in usum tum Episcoporum tum parochorum, ut certae ipsis 
praebeantur rationes ad proprium munus pastorale facilius aptiusque ob-
eundum. 

Conficiantur etiam tum speciale Directorium de cura pastorali peculia-
rium fidelium coetuum pro diversis singularum nationum vel regionum ad-
iunctis, tum Directorium de catechetica populi christiani institutione, in quo 
agatur de fundamentalibus eiusdem institutionis principiis et ordinatione deque 
elaboratione librorum ad rem pertinentium. In iis vero Directoriis conficiendis 
ratio item habeatur animadversionum quae sive a Commissionibus sive a Pa­
tribus Conciliaribus exhibitae sunt. 

NOTAE 

1 Cf. S . C. CONSISTORIALIS: Instructio de Vicariis Castrensibus: 2 3 apr. 1 9 5 1 : 
A.A.S., 4 3 ( 1 9 5 1 ) , pp. 5 6 2 - 5 6 5 ; Formula servanda in relatione de statu Vicariatus 
Castrensis conficienda, 2 0 oct. 1 9 5 6 : A.A.S., 4 9 ( 1 9 5 7 ) , pp. 1 5 0 - 1 6 3 ; Decr.: 
De Sacrorum Liminum Visitatione a Vicariis Castrensibus peragenda: 2 8 febr. 
1 9 5 9 : A.A.S., 5 1 ( 1 9 5 9 ) , pp. 2 7 2 - 7 4 ; Decr.: Facultas audiendi confessiones mili-
tum Cappellanis extenditur: 21 nov. 1 9 6 0 : A.A.S., 5 3 ( 1 9 6 1 ) , pp. 4 9 - 5 0 . Cf. etiam 
S . C. DE RELIGIOSIS: Instructio de Cappellanis militum religiosis: 2 febr. 1 9 5 5 : 
A.A.S., 4 7 ( 1 9 5 5 ) , pp. 9 3 - 9 7 . 

2 Cf. S . C. CONSISTORIALIS: Epistida ad Em.mos PP. DD. Cardinales atque 
Exc.mos PP. DD. Archiepiscopos, Episcopos ceterosque Ordinarios Hispanicae 
Ditionis, 2 1 iun. 1 9 5 1 : A.A.S., 4 3 ( 1 9 5 1 ) , p. 5 6 6 . 

Haec omnia et singula, quae in hoc Decreto edicta sunt, placuerunt 
Sacrosancti Concilii Patribus. Et Nos, Apostólica a Christo Nobis tradita 

potestate, illa, una cum Venerabilibus Patribus, in Spiritu Sancto approba-
mus, decernimus ac statuimus et quae synodaliter statuta sunt ad Dei gloriam 
promulgan iubemus. 

Romae, apud S. Petrum, die xxvm mensis octobris anno MCMLXV. 

Ego PAULUS Catholicae Ecclesiae Episcopus. 

Sequuntur Patrum subsignationes: cf. pag. 620. 

4 

Decretum 
DE ACCOMMODATA RENOVATIONE VITAE RELIGIOSAE 

1. PERFECTAE CARITATIS per consilia evangélica prosecutionem Sacro­
sancta Synodus praevie ostendit, in Constitutione cui initium est « Lumen 
gentium », a Divini Magistri doctrina et exemplis originem ducere et tamquam 
praeclarum signum Regni caelestis apparere. Nunc vero de vita ac disciplina 
institutorum, quorum sodales castitatem, paupertatem et oboedientiam profi­
tentur, intendit agere eorumque necessitatibus, prout témpora nostra suadent, 
providere. 

Inde ab exordiis quidem Ecclesiae fuerunt viri ac mulieres, qui per praxim 
consiliorum evangelicorum Christum maiore cum libértate sequi pressiusque 
imitari intenderunt et suo quisque modo vitam Deo dicatam duxerunt, e qui­
bus multi, Spiritu Sancto afilante, vel vitam solitariam degerunt vel familias 
religiosas suscitaverunt, quas Ecclesia sua auctoritate libenter suscepit et ad-
probavit. Unde e consilio divino mirabilis varietas coetuum religiosorum suc-
crevit, quae valde contulit, ut Ecclesia, non solum ad omne opus bonum in-
structa (cf. 2 Tim. 3, 17) et ad opus ministerii in aedificationem Corporis 
Christi (cf. Eph. 4, 12) parata sit, sed etiam variis donis filiorum suorum 
decorata appareat sicut sponsa ornata viro suo (cf. Apoc. 21, 2) et per eam 
innotescat multiformis sapientia Dei (cf. Eph. 3, 10). 

In tanta autem donorum varietate omnes, qui ad praxim consiliorum evan­
gelicorum a Deo vocantur eademque fideliter profitentur, Domino se peculia­
riter devovent, Christum sequentes, qui virgo et pauper (cf. Mt. 8, 20; 
Le. 9, 58) per oboedientiam usque ad mortem Crucis (cf. Phil. 2, 8) homines 
redemit et sanctificavit. Ita caritate impulsi, quam Spiritus Sanctus in cordibus 
eorum diffundit (cf. Rom. 5, 5), magis magisque vivunt Christo et corpori 
Eius quod est Ecclesia (cf. Col. 1, 24). Quo ferventius ergo tali sui dona-
tione quae totam vitam complectitur, Christo coniunguntur, eo uberior fit 
vita Ecclesiae et apostolatus eius vegetius fecundatur. 

Ut autem praestans valor vitae per consiliorum professionem consecratae 
eiusque necessarium munus in praesentis temporis adiunctis ad maius Eccle­
siae bonum cedat, haec Sacra Synodus sequentia statuit, quae nonnisi principia 
generalia respiciunt accommodatae renovationis vitae ac disciplinae religio-
num atque, propria Índole servata, societatum vitae communis sine votis et 
institutorum saecularium. Normae vero particulares pro eorumdem congrua 
expositione et applicatione post Concilium a competenti auctoritate statuen-
dae sunt. 

2. Accommodata renovatio vitae religiosae simul complectitur et conti-
nuum reditum ad omnis vitae christianae fontes primigeniamque institutorum 
inspira tionem et aptationem ipsorum ad mutatas temporum condiciones. Quae 
renovatio, sub impulsu Spiritus Sancti et Ecclesia duce, promovenda est 
secundum principia quae sequuntur: 

a) Cum vitae religiosae ultima norma sit Christi sequela in Evangelio 
proposita, haec ab ómnibus institutis tamquam suprema regula habeatur. 

b) In ipsum Ecclesiae bonum cedit ut instituta peculiarem suam indo-
lem ac munus habeant. Ideo fideliter agnoscantur et serventur Fundatorum 
spiritus propriaque proposita, necnon sanae traditiones, quae omnia cuiusque 
instituti patrimonium constituunt. 

c) Omnia instituta vitam Ecclesiae participent, eiusque incoepta et pro­
posita ut in re bíblica, litúrgica, dogmática, pastorali, oecumenica, missionali 
et sociali, iuxta propriam suam indolem, sua faciant et pro viribus foveant. 

d) Instituta, de hominum temporumque condicionibus deque Ecclesiae 
necessitatibus, congruam cognitionem apud sodales suos promoveant; ita ut 
mundi huius aetatis adiuncta in lumine fidei sapienter diiudicantes, atque zelo 
apostólico exardescentes, eíficacius hominibus subvenire valeant. 

e) Cum vita religiosa ante omnia hoc ordinetur ut sodales Christum 
sequantur et Deo uniantur per professionem consiliorum evangelicorum, serio 
perpendendum est óptimas accommodationes ad necessitates temporis nostri 
peractas effectum non sortiri, nisi animentur renovatione spirituali cui sem­
per etiam in operibus externis promovendis primae partes tribuendae sunt. 

3. Ratio vivendi, orandi et operandi hodiernis sodalium condicionibus 
physicis et psychicis, necnon, prout ab índole cuiusque instituti requiritur, 
apostolatus necessitatibus, culturae exigentiis, circumstantiis socialibus et oeco-
nomicis, ubique, praesertim in missionum locis, apte conveniat. 

Secundum eadem criteria examini quoque subiiciatur regiminis ratio in­
stitutorum. 

Quapropter constitutiones, « directoría », libri usuum, precum et caere-
moniarum aliique id genus códices, congruenter recognoscantur atque, iis 
praescriptis suppressis quae obsoleta sint, documentis huius Sacrae Synodi 
aptentur. 

4. Eíficax renovatio et recta accommodatio obtineri nequeunt nisi coope-
rantibus ómnibus instituti sodalibus. 

Normas autem accommodatae renovationis statuere et leges ferré, necnon 

sufficienti prudentique experientiae locum daré, eompetentium tantum aucto-
ritatum est, praesertim capitulorum generalium, salva, quatenus necessaria 
sit, approbatione Sanctae Sedis aut Ordinariorum locorum, ad normam iuris. 
Superiores vero, in his quae ad totius instituti sortes spectant, sodales suos 
apto modo consulant et audiant. 

Pro accommodata renovatione monasteriorum monialium, vota et consulta 
etiam a consessibus foederationum aut ab alus conventibus legitime convocatis 
obtineri poterunt. 

Meminerint tamen omnes spem renovationis ponendam esse magis in di-
ligentiore regulae et constitutionum observantia quam in multiplicandis 
legibus. 

5. Cuiusvis instituti sodales mente recolant imprimis se professione con-
siliorum evangelicorum vocationi divinae responsum dedisse, ita ut, non 
solum peccato mortui (cf. Rom. 6, 11) sed etiam mundo renuntiantes, soli 
Deo vivant. Totam enim vitam suam Eius famulatui mancipaverunt, quod 
quidem constituit peculiarem quamdam consecrationem, quae in baptismatis 
consecratione intime radicatur eamque plenius exprimit. 

Cum autem haec suiipsius donatio ab Ecclesia suscepta sit, eius etiam ser­
vitio sese sciant addictos. 

Qui Dei famulatus exercitium vir tu tum in eis urgere ac f o veré debet, 
praesertim humilitatis et oboedientiae, fortitudinis et castitatis, quibus Christi 
exinanitio (cf. Phil. 2, 7-8), simulque Eius vita in spiritu (cf. Rom. 8, 1-13) 
participantur. 

Religiosi ergo, suae professioni fideles, omnia propter Christum dimit­
ientes (cf. Me. 10, 28), Ipsum tamquam unum necessarium (cf. Le. 10, 42) 
sequantur (cf. Mt. 19, 21), Eius verba audientes (cf. Le 10, 39), de iis quae 
Eius sunt solliciti (cf. 1 Cor. 7, 32). 

Quapropter cuiuslibet instituti sodales, Deum prae ómnibus et unice quae-
rentes, contemplationem, qua Ei mente et corde adhaereant, cum amore apo­
stólico, quo operi Redemptionis adsociari Regnumque Dei dilatare nitantur, 
coniungant oportet. 

6. Qui evangélica consilia profitentur Deum qui nos prior dilexit (cf. 1 lo. 
4, 10) ante omnia quaerant ac diligant et in ómnibus rerum adiunctis fovere 
studeant vitam absconditam cum Christo in Deo (cf. Col. 3, 3), unde profluit 
et urgetur proximi dilectio in salutem mundi Ecclesiaeque aedificationem. Hac 
caritate etiam ipsa praxis consiliorum evangelicorum animatur et regitur. 

Quapropter institutorum sodales spiritum orationis et orationem ipsam, 
haurientes e germanis spiritualitatis christianae fontibus assiduo studio co-
lant. Imprimís vero Sacram Scripturam quotidie prae manibus habeant, ut 
divinarum scripturarum lectione et meditatione « eminentem scientiam Iesu 
Christi » (Phil. 3, 8) ediscant. Sacram Liturgiam, praesertim sacrosanctum 
Eucharistiae mysterium, ad mentem Ecclesiae corde et ore peragant atque 
ex hoc ditissimo fon te vitam spiritualem alant. 

Ita in mensa divinae Legis et sacri altaris refecti Christi membra fra-

terne ament, pastores spiritu filiali revereantur atque diligant; magis magisque 
vivant et sentiant cum Ecclesia eiusque missioni totaliter se devoveant. 

7. Instituía quae integre ad contemplationem ordinantur, ita ut eorum 
sodales in solitudine ac silentio, in assidua prece et alacri poenitentia soli 
Deo vacent, in Corpore Christi mystico, in quo « omnia ... membra non 
eumdem actum habent » (Rom. 12, 4), quantumvis actuosi apostolatus urgeat 
necessitas, praeclaram partem semper retinent. Deo enim eximium laudis 
sacrificium offerunt, populum Dei sanctitatis uberrimis fructibus collustrant 
atque exemplo movent necnon arcana fecunditate apostólica dilatant. Ita 
Ecclesiae decus exstant et caelestium scatebra gratiarum. At eorum ratio 
vivendi secundum praedicta principia et criteria accommodatae renovationis 
recognoscatur, sanctissime tamen servatis eorum a mundi secessu atque vitae 
contemplativae exercitiis propriis. 

8. Permulta sunt in Ecclesia instituía vel clericalia vel laicalia, variis apo-
slolaíus operibus dedila, quae donaiiones habent secundum gratiam quae data 
est eis, differentes: sive ministerium in ministrando, sive qui docet in doctrina, 
qui exhortatur in exhortando, qui tribuit in simplicitate, qui miseretur in hila-
rítate (cf. Rom. 12, 5-8). « Divisiones gratiarum sunt, idem autem Spiritus » 
(1 Cor. 12, 4). 

In istis institutis, ad ipsam naturam vitae religiosae pertinet actio apo­
stólica et benéfica utpote sanctum ministerium et opus caritatis proprium ab 
Ecclesia ipsis commissum eiusque nomine exercendum. Proinde tota vita reli­
giosa sodalium spiritu apostólico imbuatur, tota vero actio apostólica religioso 
spiritu informetur. Ut igitur sodales vocationi suae ad Christum sequendum 
imprimís respondeant, ac ipsi Christo in Eius membris deserviant actio eorum 
apostólica ex intima cum Ipso unione procedat oportet. Inde fit ut caritas ipsa 
erga Deum et proximum foveatur. 

Quapropter instituía illa observantias suas alque usus cum requisilis apo-
síolalus, cui dedicantur, aple componanl. Cum aulem vita religiosa apostolicis 
operibus dedita formas multíplices induat, necesse est ut accommodata eius 
renovatio huiusmodi diversitatis rationem habeat, atque ut apud varia insti­
tuía sodalium viía in servitium Christi propriis eorum congruisque mediis 
susteníeíur. 

9. Fideliíer servelur atque magis in dies elucescat in suo germano spiritu 
tum in Oriente tum in Occidente venerabile vitae monasticae institutum, 
quod praeclara merita longo saeculorum cursu in Ecclesia et in humana con-
sortione sibi acquisivit. Monachorum praecipuum officium est divinae Maie-
stati humile simul ac nobile servitium praestare intra septa monasterii, sive 
in umbratili vita integre se divino cultui dedicent sive aliqua apostolatus 
vel christianae caritatis opera legitime assumpserint. Servata igitur Índole 
propriae institutionis, antiquas benéficas traditiones renovent easque hodier-
nis animarum necessitatibus ita accommodent ut monasteria veluti seminaria 
sint aedificationis populi christiani. 

ítem religiones quae ex regula vel instituto vitam apostolicam intime con-

sociant officio chorali observantiisque monasticis, ita rationem vivendi cum 
apostolatus sibi convenientis exigentiis componant ut suam formam vitae fide-
liter servent utpote quae eximio Ecclesiae bono cedat. 

10. Vita religiosa laicalis, tam pro viris quam pro mulieribus, statum in se 
completum professionis consiliorum evangelicorum constituit. Quapropter 
illam, muneri pastorali Ecclesiae in erudienda iuventute, in aegrotis curandis 
aliisque ministeriis explendis tam utilem, Sacra Synodus magni faciens, soda-
les in sua vocatione confirmat eosque ut hodiernis exigentiis vitam suam 
accommodent hortatur. 

Sacra Synodus declarat nihil obstare quominus in religionibus Fratrum, 
firma manen te earum Índole laical i, ex dispositione Capituli generalis, ad sub-
veniendum necessitatibus ministerii sacerdotalis in suis domibus, aliqui so-
dales sacris Ordinibus initientur. 

11. Instituta saecularia quamvis non sint instituta religiosa,1 veram et 
completam consiliorum evangelicorum professionem in saeculo ab Ecclesia 
recognitam secumferunt. Quae professio viris ac mulieribus, laicis et clericis 
in saeculo degentibus, consecrationem confert. Proinde iidem totalem suipsius 
Deo dedicationem in caritate perfecta praecipue intendant et ipsa instituta 
propriam ac peculiarem indolem, saecularem scilicet, servent ut apostolatum 
in saeculo ac veluti ex saeculo, ad quem exercendum orta sunt, efficaciter et 
ubique adimplere valeant. 

Probé tamen sciant se tantum munus obire non posse, nisi sodales accu-
rate in rebus divinis et humanis ita instituantur, ut revera fermentum sint 
in mundo ad robur et incrementum Corporis Christi. Moderatores ergo serio 
curent de institutione praesertim spirituali sodalibus impertienda necnon de 
ulteriore formatione promovenda. 

12. Castitas « propter regnum caelorum » (Mt. 19, 12), quam religiosi 
profitentur, tamquam eximium gratiae donum aestimanda est. Cor enim ho­
minis singulari modo liberat (cf. 1 Cor. 7, 32-35), ut magis accendatur cari­
tate erga Deum et homines universos, ideoque est peculiare signum bonorum 
caelestium necnon médium aptissimum quo religiosi alacriter servitio divino 
operibusque apostolatus sese dedicent. Sic ipsi coram ómnibus Christifideli-
bus mirabile illud evocant connubium a Deo conditum et in futuro saeculo 
plene manifestandum quo Ecclesia unicum sponsum Christum habet. 

Oportet ergo ut religiosi, professionem suam fideliter servare studentes, 
verbis Domini credant et, Dei auxilio confisi, de propriis viribus ne praesu-
mant, mortificationem sensuumque custodiam adhibeant. Media quoque na-
turalia ne omittant, quae mentís et corporis sanitati favent. Ita fit ut falsis 
doctrinis, quae continentiam perfectam tamquam impossibilem vel humano 
profectui nocivam ostendant, non moveantur, et omnia quae castitatem in 
periculum adducunt, instinctu quodam spirituali, respuant. Meminerint insu-

1 [Cf. monitum secretarii generalis, pag. 546~\. 

per omnes, praesertim Superiores, castitatem securius servari cum inter so-
dales vera dilectio fraterna in vita communi viget. 

Cum observantia continentiae perfectae profundiores naturae humanae in-
clinationes intime attingat, candidati ad professionem castitatis ne accedant 
nevé admittantur, nisi post probationem veré sufficientem et cum debita 
maturitate psychologica et aífectiva. Ipsi non solum de periculis castitati 
occurrentibus moneantur, sed ita instruantur ut coelibatum Deo dicatum etiam 
in bonum integrae personae assumant. 

13. Paupertas voluntaria propter Christi sequelam cuius est signum prae­
sertim hodie multum aestimatum, a religiosis diligenter excolatur atque, si 
opus sit, novis etiam formis exprimatur. Per eam participatur paupertas 
Christi, qui propter nos egenus factus est, cum esset dives, ut illius inopia 
nos divites essemus (cf. 2 Cor. 8, 9; Mt. 8, 20). 

Ad paupertatem autem religiosam quod attinet, haud sufficit in usu bono­
rum Superioribus subiici, sed oportet ut sodales re et spiritu sint pauperes, 
thesauros in cáelo habentes (cf. Mt. 6, 20). 

In suo quisque officio communi legi laboris se sentiant obnoxios, atque, 
dum ita res victui operibusque eorum necessariae comparantur, omnem inde-
bitam sollicitudinem proiiciant et Patris caelestis Providentiae sese commit-
tant (cf. Mt. 6, 25). 

Congregationes religiosae suis constitutionibus permittere possunt ut so-
dales bonis patrimonialibus acquisitis vel acquirendis renuntient. 

Instituta ipsa, ratione habita singulorum locorum, testimonium pauper­
tatis quasi collectivum reddere satagant et libenter ex propriis bonis aliquid 
conferant ad alias Ecclesiae necessitates et egenorum sustentationem, quos 
religiosi omnes in visceribus Christi diligant (cf. Mt. 19, 21; 25, 34-46; 
Iac. 2, 15-16; 1 lo. 3, 17). Institutorum provinciae ac domus aliae cum aliis 
in bonis temporalibus communicent, ita ut illae quae plus habent alias adiu­
vent quae egestatem patiuntur. 

Quamvis instituta, salvis regulis et constitutionibus, ius habeant possi-
dendi omnia necessaria ad vitam temporalem et opera, omnem tamen speciem 
luxus, immoderati lucri ac bonorum cumulationis vitent. 

14. Religiosi per professionem oboedientiae plenam propriae voluntatis 
dedicationem veluti sacrificium sui Deo offerunt, et per illud constantius et 
securius divinae voluntad salvificae uniuntur. Inde ad exemplum Iesu Christi, 
qui venit ut faceret voluntatem Patris (cf. lo. 4, 34; 5, 30; Hebr. 10, 7; 
Ps. 39, 9), et « formam servi accipiens » (Phil. 2, 7) ex iis, quae passus est, 
didicit oboedientiam (cf. Hebr. 5, 8), religiosi, Spiritu Sancto movente, Su­
perioribus, vices Dei gerentibus, in fide sese subiiciunt et per eos ad omnium 
in Christo fratrum ministerium ducuntur, sicut ipse Christus ob suam erga 
Patrem submissionem fratribus ministravit et animam suam posuit redemptio-
nem pro multis (cf. Mt. 20, 28; lo. 10, 14-18). Ita, Ecclesiae servido arctius 
devinciuntur et in mensuram aetatis plenitudinis Christi (cf. Eph. 4, 13) per-
venire contendunt. 



590 ACTA CONC VATICANI II - PERIODUS IV 

Sodales ergo in spiritu fidei et amoris erga Dei voluntatem Superioribus 
suis ad normam regulae et constitutionum humile praestent obsequium, vires 
intelligentiae et voluntatis necnon naturae et gratiae dona in praeceptorum 
exsecutione et in expletione munerum sibi commissorum conferendo, scientes 
se ad aedificationem Corporis Christi secundum Dei propositum operam prae-
stare. Sic oboedientia religiosa, nedum dignitatem personae humanae minuit, 
illam, ampliata libértate filiorum Dei, ad maturitatem adducit. 

Superiores vero, rationem pro animabus sibi commissis reddituri (cf. Hebr. 
13, 17), voluntad Dei in muñere explendo dóciles, in spiritu servitii pro fra-
tribus auctoritatem exerceant, ita ut caritatem qua Deus illos diligit expri-
mant. Subditos regant qua filios Dei et cum respectu personae humanae, il­
lorum voluntariam subiectionem promoventes. Ideoque speciatim debitam 
eis libertatem relinquant quoad poenitentiae sacramentum et conscientiae 
moderamen. Sodales eo perducant ut in muneribus obeundis et in inceptis 
suscipiendis activa atque responsabili oboedientia cooperentur. Itaque Su­
periores libenter sodales audiant necnon eorum conspirationem ad bonum in­
stituti et Ecclesiae promoveant, firma tamen sua auctoritate decernendi et 
praecipiendi quae agenda sunt. 

Capitula et consilia fideliter munus sibi commissum in regimine expleant 
atque suo quaeque modo sodalium omnium pro bono totius communitatis par-
ticipationem et curam exprimant. 

15. Vita in communi agenda, ad exemplum primaevae Ecclesiae in qua 
multitudo credentium erat cor unum et anima una (cf. Act. 4, 32), evangélica 
doctrina, Sacra Liturgia et praesertim Eucharistia refecta, in oratione et com­
munione eiusdem spiritus perseveret (cf. Act. 2, 42). Religiosi, ut membra 
Christi, in fraterna conversatione honore se invicem praeveniant (cf. Rom. 
12, 10), alter alterius onera portantes (cf. Gal. 6, 2). Caritate enim Dei in 
cordibus per Spiritum Sanctum diffusa (cf. Rom. 5, 5), communitas ut vera 
familia, in nomine Domini congregata, Eius praesentia gaudet (cf. Mt. 18, 20). 
Caritas autem plenitudo legis est (cf. Rom. 13, 10) ac vinculum perfectionis 
(cf. Col. 3, 14), eaque scimus quoniam translati sumus de morte ad vitam 
(cf. 1 lo. 3, 14). Immo fratrum unitas Christi adventum manifestat (cf. lo. 
13, 35; 17, 21) magnaque virtus apostólica ex ea manat. 

Ut autem inter sodales intimius sit vinculum fraternitatis, illi qui con-
versi, cooperatores vel alio nomine vocantur, vitae et communitatis operibus 
arete coniungantur. Nisi rerum adiuncta aliud veré suadeant, curandum est 
ut in institutis mulierum ad unum genus sororum perveniatur. Tune illa perso-
narum tantum retineatur diversitas, quam diversorum operum distinctio exi-
gat ad quae sórores vel speciali Dei vocatione vel speciali aptitudine desti-
nentur. 

Virorum autem monasteria et instituía non mere laicalia pro Índole sua 
dedeos et laicos, ad normam constitutionum, admitiere possunt, pari ratione 
paribusque iuribus et obligationibus, salvis iis quae ex ordine sacro pro-
veniunt. 

16. Clausura papalis pro monialibus vitae unice contemplativae firma ma-
neat sed iuxta temporum locorumque condiciones, iisque usibus sublatis qui 
obsoleti sint, accommodetur, auditis ipsorum monasteriorum votis. 

Aliae vero moniales operibus externis apostolatus ex instituto deditae a 
clausura papali eximantur, ut concredita sibi muñera apostolatus melius adim­
plere valeant, servata tamen clausura ad normam constitutionum. 

17. Habitus religiosus, utpote signum consecrationis, sit simplex ac mo-
destus, pauper simul et decens, insuper valetudinis requisitis consentaneus et 
temporum locorumque adiunctis necnon ministerii necessitatibus accommo-
datus. Habitus autem tam virorum quam mulierum, qui iis normis non con-
gruit, immutandus est. 

18. Institutorum accommodata renovatio a sodalium institutione máxime 
pendet. Ideo et ipsi sodales non clerici ac religiosae apostolatus operibus im­
mediate post noviciatum ne destinentur sed eorum institutio religiosa et apo­
stólica, doctrinalis et technica, titulis etiam congruentibus obtentis, in aptis 
domibus convenienter protrahatur. 

Ne vero vitae religiosae ad nostri temporis exigentias adaptatio sit mere 
externa, nevé illi qui externo apostolatui ex instituto vacant muneri suo 
implendo impares inveniantur, iuxta cuiusque intellectualem dotem et perso-
nalem indolem, de vigentibus hodiernae vitae socialis moribus rationibusque 
sentiendi et cogitandi, congruenter instruantur. Institutio per harmonicam 
elementorum suorum fusionem, ita peragatur ut ad unitatem vitae sodalium 
conferat. 

Per totam autem vitam sodales intendant hanc culturam spiritualem, doc-
trinalem et technicam sedulo perficere, et Superiores, pro viribus, opportuni-
tatem, adiumenta et tempus ad hoc eis procurent. 

Officium quoque est Superiorum curare ut Moderatores, Magistri spiritus 
et Professores optime seligantur et sedulo praeparentur. 

19. In novis institutis condendis, necessitas vel saltem magna utilitas nec­
non incrementi possibilitas serio ponderandae sunt, ne incaute oriantur in-
stituta inutilia aut sufficienti vigore non praedita. Peculiari ratione in novellis 
Ecclesiis formae vitae religiosae promoveantur et excolantur quae indolis 
morumque incolarum necnon loci consuetudinum et condicionum rationem 
habeant. 

20. Instituía, opera propria fideliter retineant et adimpleant atque, at-
tenta utilitate universae Ecclesiae et dioecesium, temporum locorum necessi­
tatibus ea accommodent, opportunis ac etiam novis mediis adhibitis, illis 
autem relictis operibus, quae instituti spiritui et germanae indoli hodie minus 
sint consentanea. 

Spiritus missionalis in institutis religiosis omnino servetur et pro cuiusque 
eorum Índole aptetur condicionibus hodiernis, ita ut praedicatio Evangelii apud 
omnes gentes efficacior fiat. 

21. Instituía vero et monasleria quae, audilis Ordinariis locorum quorum 
iníersil, iudicio Sanctae Sedis non praebeaní fundaíam spem uí ulíerius fio-

reant, prohibeantur ne in posterum novicios recipiant et, si fieri possit, alii 
instituto vel monasterio vegetiori, quod fine et spiritu haud multum differat, 
uniantur. 

22. Instituta et monasteria sui iuris, pro rei opportunitate et approbante 
Sancta Sede, inter se promoveant foederationes, si quodammodo ad eamdem 
familiam religiosam pertinent, aut uniones, si fere pares habent constitutio-
nes et usus eodemque animantur spiritu, praesertim cum nimis sunt exigua, 
aut associationes, si iisdem vel similibus operibus externis incumbunt. 

23. Favendum est conferentiis seu consiliis Superiorum Maiorum a Sancta 
Sede erectis, quae valde conferre possunt ad finem singulorum institutorum 
plenius assequendum, ad efficaciorem conspirationem in bonum Ecclesiae fo­
vendam, ad Evangelii operarios in determinato territorio aequiore modo di-
stribuendos, necnon ad communia religiosorum negotia pertractanda, con­
grua instaurata coordinatione et cooperatione cum Conferentiis episcopalibus 
quoad exercitium apostolatus. 

Huiusmodi autem conferentiae etiam pro institutis saecularibus institui 
possunt. 

24. Sacerdotes educatoresque christiani seria conamina adhibeant ut vo­
cationibus religiosis, congruenter et accurate selectis, novum detur incremen-
tum Ecclesiae necessitatibus plañe respondens. Etiam in praedicatione ordi­
naria saepius agatur de consiliis evangelicis et de statu religioso amplectendo. 
Parentes filios suos christianis moribus educando, vocationem religiosam in 
eorum cordibus excolant ac tueantur. 

Institutis autem fas est sui notitiam, ad vocationes fovendas, divulgare 
atque candidatos quaerere, dummodo hoc fiat cum debita prudentia et servatis 
normis a Sancta Sede et Ordinario loci traditis. 

Meminerint vero sodales exemplum propriae vitae optimam commenda-
tionem esse sui instituti et invitationem ad vitam religiosam capessendam. 

25. Instituta pro quibus hae accommodatae renovationis normae sta­
tuuntur, prompto animo suae divinae vocationi et muneri suo in Ecclesia 
hisce temporibus respondeant. Magni enim facit Sacra Synodus genus eorum 
vitae virginalis, pauperis et oboedientis, cuius Ipse Christus Dominus est 
exemplar firmamque spem in opera eorum abscondita et aperta tam fecunda 
collocat. Religiosi ergo omnes fidei integritate, caritate erga Deum et proxi-
mum, amore crucis necnon spe futurae gloriae, Christi bonum nuntium in 
toto mundo diffundant, ut testimonium eorum ab ómnibus conspiciatur et 
Pater noster, qui in caelis est, glorificetur (cf. Mt. 5, 16). Ita deprecante 
suavissima Deipara Virgine Maria, « cuius vita omnium est disciplina»/ 
ampliora quotidie incrementa capient ac uberiores salutares afferent fructus. 

Haec omnia et singula, quae in hoc Decreto edicta sunt, placuerunt 
Sacrosancti Concilii Patribus. Et Nos, Apostólica a Christo Nobis tradita 

1 S. AMBROSIUS, De Virginitate, 1. I I , c. I I , n. 1 5 . 

potestate, illa, una cum Venerabilibus Patribus, in Spiritu Sancto approba-
mus, decernimus ac statuimus et quae synodaliter statuta sunt ad Dei gloriam 
promulgan iubemus. 

Romae, apud S. Petrum, die xxvin mensis octobris anno MCMLXV. 

Ego PAULUS Catholicae Ecclesiae Episcopus. 

Sequuntur Patrum subsignationes: cf. pag. 620. 

5 

Decretum 
DE INSTITUTIONE SACERDOTALI 

PROOEMIUM 

Optatam totius Ecclesiae renovationem probé noscens Sancta Synodus 
a sacerdotum ministerio, Christi spiritu animato, magna ex parte penderé,1 

gravissimum institutionis sacerdotalis momentum proclamat, eiusque prima­
ria quaedam principia declarat, quibus confirmentur leges iam saeculorum 
usu probatae in easque nova inducantur, quae huius Sancti Concilii Consti­
tutionibus et Decretis necnon mutatis temporum rationibus respondeant. 
Quae sacerdotalis conformatio ob ipsam catholici sacerdotii unitatem, ómnibus 
sacerdotibus utriusque cleri et cuiusvis ritus necessaria est; ideoque haec 
praescripta, quae clerum dioecesanum directe respiciunt, congrua congruis 
referendo, ómnibus accommodanda sunt. 

I - D E SACERDOTALIS INSTITUTIONIS RATIONE IN SINGULIS NATIONIBUS 
INEUNDA. 

1. Cum in tanta gentium regionumque diversitate nonnisi generales leges 
ferri possint, in singulis nationibus vel ritibus peculiaris « Sacerdotalis Insti­
tutionis Ratio » ineatur, ab Episcoporum Conferentiis statuenda,2 certis tem-
poribus recognoscenda atque ab Apostólica Sede approbanda, qua leges uni­
versales ad peculiaria locorum temporumque adiuncta accommodentur, ut 
sacerdotalis institutio semper congruat pastoralibus necessitatibus illarum 
regionum in quibus ministerium exercendum sit. 

I I - D E VOCATIONIBUS SACERDOTALIBUS INSTANTIUS FOVENDIS 

2. Fovendarum vocationum officium3 ad totam christianam communita­
tem pertinet, quae imprimis vita plene christiana id provehere debet; máxime 
in id conferunt tum familiae, quae, spiritu fidei, caritatis et pietatis animatae, 

38 

veluti primum seminarium fiunt, tum paroeciae quarum uberem vitam ipsi 
adolescentes partieipant. Magistri atque omnes qui puerorum iuvenumque 
institutionem quovis modo curant, praecipue Consociationes Catholicae, ado­
lescentes sibi concreditos ita excolere studeant ut vocationem divinam perci-
pere et libenter sequi valeant. Omnes sacerdotes zelum apostolicum in foven-
dis vocationibus quam máxime ostendant et propria ipsorum vita humili, ope­
rosa, laeto animo peracta, necnon mutua sacerdotali caritate et fraterna operae 
consortione, adolescentium ánimos ad sacerdotium trahant. 

Episcoporum autem est in vocationibus provehendis gregem suum excitare 
arctamque omnium virium laborumque curare coniunctionem; eos vero quos 
ipsi ad sortem Domini vocatos iudicaverint, ut patres, nullis parcentes sacri-
íiciis adiuvare. 

Haec actuosa ad vocationes fovendas universi populi Dei conspirado 
Divinae Providentiae actioni respondet, quae hominibus ad Christi Sacerdo­
tium hierarchicum participandum divinitus electis congruas dotes tribuit eosque 
sua gratia adiuvat, dum legitimis Ecclesiae ministris committit ut idoneitate 
agnita, candidatos qui tantum munus recta intentione et plena libértate pe-
tierint, comprobatos vocent et Sancti Spiritus sigillo Dei cultui et Ecclesiae 
servitio consecrent.4 

Sancta Synodus tradita quidem communis cooperationis subsidia impri­
mis commendat uti sunt instans oratio, christiana paenitentia necnon in dies 
altior christifidelium institutio, sive praedicatione et catechesi sive etiam va-
riis communicationis socialis instrumentis impertienda, qua quidem neces­
sitas, natura et praestantia vocationis sacerdotalis declarentur. Insuper man-
dat ut Opera vocationum, secundum pontificia ad rem documenta, in singula-
rum dioecesium, regionum vel nationum ambitu iam constituta vel ineunda, 
universam fovendarum vocationum pastoralem actionem, nullis opportunis 
auxiliis posthabitis quae hodiernae doctrinae psychologicae et sociologicae 
utiliter protulerint, methodice et cohaerenter disponant atque pari discretione 
ac zelo promoveant.5 

Opus vero fovendarum vocationum fines singularum dioecesium, natio­
num, familiarum religiosarum atque rituum dilatato corde transcendat oportet 
atque ad universalis Ecclesiae necessitates respiciens illis praecipue regionibus 
auxilium aíferat, in quibus ad Domini vineam instantius operarii advocantur. 

3. In Seminariis Minoribus ad germina vocationis excolenda erectis alumni 
peculiari religiosa conformatione, imprimis apta moderatione spirituali, ad 
Christum Redemptorem generoso animo et puro corde sequendum compo-
nantur. Sub paterno superiorum moderamine, parentibus opportune coope-
rantibus, vitam ducant quae adolescentium aetati, spiritui et evolutioni con-
veniat et sanae psychologiae normis plene aptetur, congrua rerum humana-
rum experientia et consuetudine cum propria familia non praetermissis.6 

Ea praeterea quae in sequentibus de Seminariis Maioribus statuuntur, qua-
tenus fini et rationi Seminarii Minoris conveniunt, ipsi quoque accommoden-

tur. Studia ab alumnis peragenda sic ordinentur oportet ut ipsi ea sine in-
commodo alibi prosequi possint, si alium vitae statum amplectantur. 

Pari cura foveantur etiam germina vocationis adolescentium et iuvenum 
in peculiaribus Institutis quae pro locorum adiunctis Seminariorum Minorum 
quoque fini inserviunt, necnon eorum qui sive in alus scholis sive ceteris edu-
cationis mediis instituuntur; ac sedulo promoveantur Instituía aliaque in-
coepta pro iis qui maiore aetate divinam sequuntur vocationem. 

III - D E SEMINARIORUM MAIORUM ORDINATIONE 

4. Seminaria Maiora ad sacerdotalem conformationem necessaria sunt. 
In eis integra alumnorum institutio eo tendere debet ut ad exemplar Domini 
Nostri Iesu Christi, Magistri, Sacerdotis et Pastoris, veri animarum pastores 
ipsi formentur;7 praeparentur ergo ad ministerium verbi: ut verbum Dei 
revelatum semper melius intelligant, meditantes possideant, lingua et mori-
bus exprimant; ad ministerium cultus et sanctificationis: ut orantes et sacras 
litúrgicas celebrationes peragentes opus salutis per Sacrificium eucharisticum 
et Sacramenta exerceant; ad ministerium Pastoris: ut sciant repraesentare 
hominibus Christum, qui non « venit ut ministraretur ei, sed ut ministraret 
et daret animam suam redemptionem pro multis » (Me. 10, 45; cf. lo. 13, 
12-17) et ut, omnium facti servi, plures lucrifaciant (cf. 1 Cor. 9, 19). 

Quare omnes institutionis rationes, spiritualis, intellectualis, disciplinaris, 
consociata actione ad hunc finem pastoralem ordinentur, eique assequendo 
sedulam concordemque operam navent omnes moderatores et magistri, Epi­
scopi auctoritati fideliter obsequentes. 

5. Cum alumnorum institutio et a sapientibus legibus et máxime quidem 
ab idoneis educatoribus pendeat, Seminariorum moderatores et magistri ex 
optimis viris seligantur 8 atque solida doctrina, congrua experientia pastorali 
et peculiari institutione spirituali et paedagogica diligenter praeparentur. 
Instituía igitur ad hunc finem assequendum vel salíem cursus apla ratione 
disponendi necnon Moderatorum Seminariorum conveníus síaíuíis tempo-
ribus celebrandi promoveaníur oporleí. 

Moderatores vero et magistri persentiant quantopere a suipsorum cogi-
tandi agendique ratione pendeat alumnorum formationis exitus; sub Rectoris 
ductu arctissimam spiritus et actionis consortionem ineant atque inter semet-
ipsos et cum alumnis eam familiam constituant quae Domini orationi « Ut 
sint unum» (cf. lo. 17, 11) respondeat et in alumnis propriae vocationis 
gaudium nutriat. Episcopus autem assidua praedilectionis cura animet eos 
qui in Seminario laborant ac ipsis alumnis se demonstret verum in Christo 
Patrem. Omnes denique sacerdotes cor dioecesis Seminarium considerent 
eique propriam adiutricem operam libenter praestent.9 

6. Vigilanti cura, pro singulorum aetate eorumque progressu, inquiratur 
de candidatorum recta intentione ac libera volúntate, de idoneitate spirituali, 
morali et intellectuali, de congrua physica et psychica valetudine, consideratis 

quoque dispositionibus a familia forsan transmissis. Expendatur quoque can-
didatorum capacitas sacerdotalia onera ferendi et officia pastoralia exercendi.10 

In universa autem alumnorum selectione et probatione debita semper 
adhibeatur animi firmitas etiamsi lugenda sit sacerdotum penuria,11 cum Deus 
Ecclesiam suam ministris carere non sinat, si digni promoveantur, non idonei 
tempestive ad alia muñera obeunda paterne dirigantur atque iuventur ut 
vocationis suae christianae conscii, alacriter apostolatum laicalem ineant. 

7. Ubi singulae dioeceses proprio Seminario rite instruendo impares sint, 
erigantur ac foveantur Seminaria pluribus dioecesibus vel universae regioni 
vel nationi communia, ut solidae alumnorum institutioni, quae in hac re 
suprema lex est habenda, efficaciore ratione consulatur. Haec vero Seminaria, 
si regionalia sint vel nationalia, regantur iuxta statuta ab Episcopis quorum 
interest12 condita et ab Apostólica Sede probata. 

In Seminariis autem ubi multi sunt alumni, retenta regiminis et scien-
tificae institutionis unitate, alumni apta ratione distribuantur in coetus mi­
nores ut singulorum conformationi personali melius provideatur. 

IV - D E INSTITUTIONE SPIRITUALI IMPENSIUS EXCOLENDA 

8. Institutio spiritualis cum doctrinali et pastorali arete connectatur et, 
directore spiritus praecipue adiuvante,13 ita impertiatur, ut alumni cum Patre 
per Filium Eius Iesum Christum in Spiritu Sancto familiari et assidua societate 
vivere discant. Per sacram ordinationem Christo Sacerdoti configurandi, etiam 
intima totius vitae consortione, ut amici, Ei adhaerere assuescant.14 Eius My­
sterium Paschale ita vivant ut in illud initiare sciant plebem sibi committen-
dam. Christum quaerere edoceantur in verbi Dei fideli meditatione, in actuosa 
cum sacrosanctis Ecclesiae Mysteriis communicatione, imprimis in Eucharistia 
et in officio divino; 1 5 in Episcopo, qui eos mittit et in hominibus ad quos 
mittuntur, praesertim pauperibus, parvulis, infirmis, peccatoribus et incre-
dulis. Beatissimam Virginem Mariam, quae a Christo Iesu in cruce moriente 
discípulo data est uti mater, filiali fiducia diligant et colant. 

Enixe foveantur pietatis exercitia venerando Ecclesiae usu commendata; 
curandum vero est ne formatio spiritualis in iis solis consistat nec solum 
affectum religiosum excolat. Discant potius alumni secundum formam Evan­
gelii vivere, in fide, spe et caritate firmari, ut in earum exercitio spiritum 
orationis sibi acquirant,16 vocationis suae robur et munimen consequantur, 
ceterarum virtutum vigorem obtineant et zelo omnes homines Christo lucri-
faciendi crescant. 

9. Mysterio Ecclesiae ab hac Sancta Synodo praecipue illustrato alumni 
ita imbuantur ut Christi Vicario humili et filiali caritate devincti atque, sacer­
dotio aucti, proprio Episcopo tamquam fidi cooperatores adhaerentes et so-
ciam cum fratribus operam praestantes, testimonium exhibeant illius unitatis 
qua homines ad Christum attrahuntur.17 Dilatato corde participare discant in 
totius Ecclesiae vita secundum illud S. Augustini: « Quantum quisque amat 

Ecclesiam Christi, tantum habet Spiritum Sanctum ».1 8 Clarissime intellegant 
alumni, se non dominatui nec honoribus destinari, sed totos servitio Dei et 
pastorali ministerio mancipari. Peculiari sollicitudine in sacerdotali oboedien­
tia, in pauperis vitae ratione et in sui abnegandi spiritu ita excolantur,19 ut 
etiam ea quae licita sunt, sed non expediunt, prompte abdicare et Christo 
crucifixo se conformare assuescant. 

De oneribus ab ipsis suscipiendis alumni reddantur certiores, nulla vitae 
sacerdotalis dificúltate reticita; ne tamen in futura operositate periculi ra­
tionem fere unice conspiciant, sed potius ad vitam spiritualem ex ipsa eorum 
pastorali actione quam máxime roborandam conformentur. 

10. Alumni qui secundum proprii ritus sanctas firmasque leges veneran-
dam coelibatus sacerdotalis traditionem sequuntur, diligenti cura educentur 
ad hunc statum, in quo societati coniugali propter regnum caelorum (cf. Mt. 
19, 12) renuntiantes, Domino adhaerent amore indiviso 2 0 novo Foederi in­
time congruente, futuri saeculi resurrectionis testimonium exhibent (cf. Le. 
20, 3 6 ) 2 1 et aptissimum consequuntur auxilium ad eam perfectam caritatem 
continuo exercendam, qua in ministerio sacerdotali omnia ómnibus fieri va-
leant.22 Alte persentiant quam grato animo ille status suscipi debeat non qui­
dem solum ut lege ecelesiastica praeceptus, sed ut pretiosum donum Dei 
humiliter impetrandum, cui gratia Spiritus Sancti excitante et adiuvante, 
libere et generóse responderé properent. 

Officia et dignitatem christiani matrimonii, quod amorem inter Christum 
et Ecclesiam repraesentat (cf. Eph. 5, 32 s.), alumni debite cognoscant; per-
spiciant autem virginitatis Christo consecratae praecellentiam,23 ita ut optione 
mature deliberata ac magnanimi, integra corporis et animi deditione Domino 
se devoveant. 

De periculis quae eorum castitati máxime in praesentis temporis societate 
oceurrunt, moneantur; 2 4 aptis praesidiis divinis humanisque adiuti, matri­
monii renuntiationem ita integrare addiscant ut ipsorum vita et operositas 
ex coelibatu non modo ullum patiatur detrimentum, sed potius ipsi altius 
animi corporisque dominium pleniorisque maturitatis profectum acquirant 
atque Evangelii beatitudinem perfectius percipiant. 

11. Christianae educationis normae sánete serventur, et recentioribus 
sanae psychologiae et paedagogiae inventis rite compleantur. Institutione igi­
tur sapienter ordinata in alumnis excolenda est etiam debita maturitas hu­
mana, praecipue comprobata in quadam animi stabilitate, in facúltate ferendi 
ponderatas decisiones atque in recta de eventibus et hominibus iudicandi 
ratione. Alumni propriam indolem recte componere assuescant; ad animi 
fortitudinem formentur et in universum illas virtutes aestimare discant quae 
inter homines pluris fiunt et Christi ministrum commendant,25 cuiusmodi sunt 
animi sinceritas, assidua iustitiae cura, promissis servata fides, in agendo 
urbanitas, in colloquendo modestia cum caritate coniuncta. 

Vitae Seminarii disciplina aestimanda est non solum validum vitae com­
munis caritatisque praesidium, sed totius institutionis necessaria pars ad sui 

dominium acquirendum, ad solidam personae maturitatem promovendam ce-
terasque animi dispositiones efformandas quae ordinatam et fructuosam Ec­
clesiae operositatem máxime iuvant. Ita tamen exerceatur ut fiat alumnorum 
interna aptitudo qua auctoritas superiorum ex intima persuasione seu propter 
conscientiam (cf. Rom. 13, 5) et propter supernaturales rationes suscipiatur. 
Disciplinae vero normae iuxta alumnorum aetatem ita applicentur ut ipsi, dum 
gradatim sibimetipsis moderari addiscant, libértate sapienter uti, sponte na-
viterque agere26 et cum confratribus et laicis sociam praestare operam as-
suescant. 

Tota Seminarii ratio, pietatis et silentii studio atque mutui adiutorii solli-
citudine perfusa, ita ordinetur oportet ut iam quaedam initiatio sit futurae 
vitae a sacerdote ducendae. 

12. Ut spiritualis institutio solidiore ratione innitatur et alumni vocatio-
nem optione mature deliberata amplectantur, Episcoporum erit congruum in­
staurare temporis intervallum pro impensiore tirocinio spirituali. Eorumdem 
quoque erit opportunitatem perpendere quandam studiorum interruptionem 
statuendi vel aptum tirocinium pastorale disponendi ut sacerdotii candidato-
rum probationi satius consulatur. Pro singularum regionum condicionibus 
Episcoporum pariter erit decernere de protrahenda aetate a iure communi in 
praesenti pro sacris ordinibus expostulata necnon deliberare de opportuni-
tate statuendi ut alumni, expleto cursu theologico, per congruum tempus dia-
conalem exerceant ordinem, antequam ad sacerdotium promoveantur. 

V - D E STUDIIS ECCLESIASTICIS RECOGNOSCENDIS 

13. Antequam sacrorum alumni studia proprie ecclesiastica aggrediantur, 
ea humanística et scientifica institutione ornentur, qua iuvenes in sua cuiusque 
natione superiora studia inire valeant; ac praeterea eam linguae latinae cogni-
tionem acquirant, qua tot scientiarum fontes et Ecclesiae documenta intel-
legere atque adhibere possint.27 Studium linguae liturgicae unicuique ritui 
propriae necessarium habeatur, cognitio vero congrua linguarum Sacrae Scrip-
turae et Traditionis valde foveatur. 

14. In ecclesiasticis studiis recognoscendis eo imprimis spectandum est 
ut disciplinae philosophicae et theologicae aptius componantur et concordi 
ratione conspirent ad alumnorum mentibus magis magisque aperiendum My­
sterium Christi quod totam generis humani historiam aíficit, in Ecclesiam 
iugiter influit et ministerio sacerdotali praecipue operatur.28 

Ut haec visio ab institutionis limine cum alumnis communicetur, studia 
ecclesiastica inchoentur cursu introductorio per congruum tempus protra-
hendo. In hac studiorum initiatione Mysterium salutis ita proponatur ut 
alumni studiorum ecclesiasticorum sensum, ordinem eorumque finem pasto-
ralem conspiciant simulque ad propriam vitam universam fide fundandam et 
penetrandam iuventur atque in vocatione deditione personali et laeto animo 
amplectenda firmentur. 

15. Philosophicae disciplinae ita tradantur ut alumni imprimís ad soli-
dam et cohaerentem hominis, mundi et Dei cognitionem acquirendam manu-
ducantur, innixi patrimonio philosophico perenniter valido,29 ratione quoque 
habita philosophicarum investigationum progredientis aetatis, praesertim ea­
rum quae in propria natione maiorem influxum exercent, necnon recentioris 
scientiarum progressus, ita ut alumni hodiernae aetatis Índole recte percepta 
ad colloquium cum hominibus sui temporis opportuno praeparentur.30 

Historia philosophiae ita tradatur ut alumni, dum variorum systematum 
principia ultima attingunt, ea quae ibi vera probantur teneant, errorum radices 
detegere eosque refellere valeant. 

In ipsa docendi ratione excitetur in alumnis amor veritatis rigorose quae-
rendae, observandae, demonstrandae simul cum honesta agnitione limitum 
cognitionis humanae. Sedulo attendatur ad necessitudinem inter philosophiam 
et vera problemata vitae necnon quaestiones quae alumnorum mentes movent; 
ipsi quoque adiuventur ad perspiciendos nexus qui intercedunt inter argu­
menta philosophica et mysteria salutis quae in theologia superiore lumine fidei 
consideran tur. 

16. Disciplinae theologicae, in lumine fidei, sub Ecclesiae Magisterii 
missa, in exegeseos methodum accurate initientur, máxima divinae Revelationis 
accurate hauriant, profunde penetrent, propriae vitae spiritualis reddant ali-
mentum32 eamque in ministerio sacerdotali annuntiare, exponere atque tueri 
valeant. 

Sacrae Scripturae studio, quae universae theologiae veluti anima esse de­
bet,33 peculiari diligentia alumni instituantur; congrua introductione prae-
missa, in exegeseos methodum accurate initientur, máxima divinae Revelationis 
themata perspiciant et in Sacris Libris quotidie legendis et meditandis inci-
tamentum et nutrimentum recipiant.34 

Theologia dogmática ita disponatur ut ipsa themata bíblica primum pro-
ponantur; quid Patres Ecclesiae Orientis et Occidentis ad singulas Revelatio­
nis veritates fideliter transmittendas et enucleandas contulerint necnon ulte­
rior dogmatis historia — considerata quoque ipsius relatione ad generalem 
Ecclesiae historiam — alumnis aperiatur; 3 5 deinde ad mysteria salutis integre 
quantum fieri potest illustranda, ea ope speculationis, S. Thoma magistro, 
intimius penetrare eorumque nexum perspicere alumni addiscant; 3 6 eademque 
semper in actionibus liturgicis 3 7 et universa Ecclesiae vita praesentia et ope­
ran tia agnoscere doceantur; atque humanorum problematum solutiones sub 
Revelationis luce quaerere, eius aeternas veritates mutabili rerum humanarum 
condicioni applicare easque modo coaevis hominibus accommodato commu-
nicare discant.38 

ítem ceterae theologicae disciplinae ex vividiore cum Mysterio Christi et 
historia salutis contactu instaurentur. Specialis cura impendatur Theologiae 
morali perficiendae, cuius scientifica expositio, doctrina S. Scripturae magis 
nutrita, celsitudinem vocationis fidelium in Christo illustret eorumque obli-
gationem in caritate pro mundi vita fructum ferendi. Similiter in iure cano-

nico exponendo et in historia ecclesiastica tradenda respiciatur ad Mysterium 
Ecclesiae, secundum Constitutionem dogmaticam « De Ecclesia» ab hac 
S. Synodo promulgatam. Sacra Liturgia quae primus, isque necessarius fons 
spiritus veré christiani habenda est, doceatur ad mentem articulorum 15 et 16 
Constitutionis de Sacra Liturgia.39 

Variarum regionum condicionibus opportune consideratis, manuducantur 
alumni ad plenius cognoscendas Ecclesias et Communitates ecclesiales a Sede 
Apostólica Romana seiunctas, ut unitatis redintegrationi inter universos Chri-
stianos secundum huius S. Synodi praescripta promovendae conferre valeant.40 

Introducantur etiam ad alias religiones cognoscendas in singulis regio­
nibus magis vulgatas, quo melius id quod boni et veri, Deo disponente, habent, 
agnoscant, errores refellere discant et plenum veritatis lumen non habentibus 
communicare valeant. 

17. Cum vero doctrinalis institutio non ad meram notionum communi­
cationem, sed ad veram intimamque alumnorum formationem tendere debeat, 
methodi didacticae recognoscantur tum ad praelectiones, colloquia et exerci-
tationes quod attinet, tum quoad alumnorum studium sive privatum sive in 
parvis coetibus excitandum. Totius institutionis unitas ac soliditas sedulo 
curetur, vitata nimia disciplinarum et lectionum multiplicatione atque iis quae-
stionibus omissis, quae vix ullum momentum retinent vel quae ad altiora 
académica studia remittenda sunt. 

18. Episcoporum erit curare ut iuvenes Índole, virtute et ingenio apti 
ad peculiaria Instituta, Facultates vel Universitates mittantur ut in scientiis 
sacris necnon in aliis quae opportunae videantur, sacerdotes praeparentur al-
tiore ratione scientifica instructi, qui variis apostolatus necessitatibus satis-
facere valeant; eorum vero institutio spiritualis et pastoralis, máxime si sacer­
dotio nondum sint aucti, nullo modo negligatur. 

VI - D E INSTITUTIONE STRICTE PASTORALI PROMOVENDA 

19. Pastoralis illa sollicitudo quae integram prorsus alumnorum insti-
tutionem informare debet,41 postulat etiam ut ipsi diligenter instruantur in 
iis quae peculiari ratione ad sacrum ministerium spectant, praesertim in cate-
chesi et praedicatione, in cultu litúrgico et sacramentorum administratione, 
in operibus caritatis, in officio occurrendi errantibus et incredulis, et in ceteris 
pastoralibus muneribus. Accurate instituantur in animarum moderandarum 
arte, qua universos Ecclesiae filios imprimis ad vitam christianam plene con-
sciam et apostolicam atque ad sui status officia implenda conformare valeant; 
pari sollicitudine adiuvare discant religiosos et religiosas ut in propriae voca­
tionis gratia perseverent et secundum variorum Institutorum spiritum pro-
ficiant.42 

In universum in alumnis congruae aptitudines excolantur, quae máxime 
ad dialogum cum hominibus conferunt, uti sunt capacitas alios audiendi et ad 
varia necessitudinis humanae adiuncta animum aperiendi in spiritu caritatis.43 

20. Subsidiis quoque uti edoceantur quae disciplinae sive paedagogicae, 
sive psychologicae, sive sociologicae 4 4 afierre valent, iuxta rectas methodos et 
Auctoritatis Ecclesiasticae normas. ítem ad apostolicam laicorum actionem 
excitandam ac fovendam accurate instruantur,45 necnon ad varias efficacioresque 
apostolatus formas promovendas; atque eo spiritu veré catholico imbuantur, 
quo propriae dioecesis, nationis vel ritus fines transcenderé et totius Ecclesiae 
necessitates iuvare assuescant, animo parati ad Evangelium ubique praedi-
candum.46 

21. Cum vero opus sit ut alumni apostolatus exercendi artem non tantum 
theoretice, sed etiam practice addiscant atque propria responsabilitate et con-
sociata opera agere valeant, iidem iam per studiorum curriculum, feriarum 
quoque tempore, praxi pastorali initientur per opportunas exercitationes; 
quae vero pro alumnorum aetate ac locorum condicione, prudenti Episcopo­
rum iudicio, methodice et sub virorum in re pastorali peritorum ductu fieri 
debent, praepollente supernaturalium auxiliorum vi semper memorata.47 

V I I - D E INSTITUTIONE POST STUDIORUM CURRICULUM PERFICIENDA 

22. Cum sacerdotalis institutio, ob recentiores potissimum societatis re­
rum adiuncta, etiam studiorum in Seminariis curriculo absoluto prosequenda 
atque perficienda sit,48 Conferentiarum Episcoporum erit in singulis nationi­
bus aptiora media adhibere, cuiusmodi sunt pastoralia Instituta cum paroeciis 
opportune selectis cooperantia, conventus statis temporibus cogendi et ac-
commodatae exercitationes quarum ope iunior clerus sub aspectu spirituali, 
intellectuali et pastorali in sacerdotalem vitam atque apostolicam operositatem 
gradatim introducatur easque in dies magis renovare ac fovere valeat. 

CONCLUSIO 

Huius Sanctae Synodi Patres, opus a Concilio Tridentino inchoatum pro-
sequentes, dum Seminariorum moderatoribus et magistris fidenter concredunt 
munus futuros Christi sacerdotes efformandi in spiritu renovationis ab hac 
Sacrosancta Synodo promotae, eos qui ad sacerdotale ministerium se praepa-
rant, vehementer hortantur ut ipsi spem Ecclesiae animarumque salutem 
sibi committi persentiant atque huius Decreti normas libenti animo suscipien-
tes, fructus qui semper maneant, ubérrimos afferant. 

NOTAE 

1 Universi populi Dei progressum ex ipsius Christi volúntate a sacerdotum 
ministerio quam máxime penderé, ex verbis patet quibus Dominus Apostólos 
eorumque successores et cooperatores constituit Evangelii praecones, novi populi 
electi duces et mysteriorum Dei dispensatores; idem confirmatur ex Patrum ac 
Sanctorum effatis atque ex iteratis Summorum Pontificum documentis. 

57 (1965), pp. 49-53; Decretum De accommodata renovatione vitae religiosae, Per-
fectae Caritatis. 

4 3 Cf. PAULUS VI , Litt. Encycl. Ecclesiam suam, 6 aug. 1964: A.A.S., 56 
(1964) passim, imprimis pp. 635 s. et 640 ss. 

4 4 Cf. imprimis IOANNES XXIII , Litt. Encycl. Mater et Magistra, 15 maii 1961: 
A.A.S., 53 (1961), pp. 401 ss. 

4 5 Cf. praecipue CONC VAT. I I , Const. dogm. de Ecclesia, Lumen gentium, 
n. 33 : A.A.S., 57 (1965), p. 39. 

4 6 Cf. CONC. VAT. I I , Const. dogm. de Ecclesia, Lumen Gentium, n. 17: 
A.A.S., 51 (1965), p. 20 s. 

4 7 Plurima documenta Pontificia praemonent contra periculum in actione pa­
storali neglegendi finem supernaturalem et parvipendendi saltem practice subsidia 
supernaturalia; cf. imprimis documenta in nota 41 laudata. 

4 8 Recentiora S. Sedis documenta particularem de neosacerdotibus curam ha-
bendam urgent. Commemoranda sunt imprimis: 

Pius XI I , Motu proprio Quandoquidem, 2 aprilis 1949: A.A.S., 41 (1949), 
pp. 165-167; Adhortado Apost. Mentí Nostrae, 23 septembris 1950: A.A.S., 42 
(1950); Constitutio Apostólica (pro Religiosis) Sedes Sapientiae, 31 maii 1956 et 
Statuta Generalia adnexa; Allocutio ad sacerdotes «Convictus Barcinonensis», 
14 iunii 1957, Discorsi e Radiómessaggi, XIX, pp. 271-273. 

PAULUS VI , Allocutio coram sacerdotibus Instituti « Gian Matteo Giberti » 
dioecesis Veronensis, 11 martii 1964: L'Osservatore Romano, 13 marzo 1964. 

Haec omnia et singula, quae in hoc Decreto edicta sunt, placuerunt 
Sacrosancti Concilii Patribus. Et Nos, Apostólica a Christo Nobis tradita 
potestate, illa, una cum Venerabilibus Patribus, in Spiritu Sancto approba-

mus, decernimus ac statuimus et quae synodaliter statuta sunt ad Dei gloriam 
promulgan iubemus. 

Romae, apud S. Petrum, die xxvm mensis octobris anno MCMLXV. 

Ego PAULUS Catholicae Ecclesiae Episcopus. 

Sequuntur Patrum subsignationes: cf. pag. 620. 

6 

Declaratio 

DE EDUCATIONE CHRISTIANA 

PROOEMIUM 

Gravissimum educationis momentum in vita hominis eiusque influxum 
semper maiorem in socialem huius aetatis progressum Sancta Oecumenica 
Synodus atiente perpendit.1 Re quidem vera iuvenum educatio, immo adul-
torum quoque continua quaedam institutio, cum facilior tum urgentior red-
di tur temporis nostri adiunctis. Homines enim propriae dignitatis et officii 
plenius conscii, vitam socialem ac praesertim oeconomicam et politicam actuo-
sius in dies participare praeoptant;2 mirabiles artis technicae et inquisitionis 
scientificae progressus, nova communicationis socialis subsidia opportunitatem 
praebent hominibus, maiore interdum temporis spatio ab occupationibus li-
beri fruentibus, facilius ad patrimonium mentis animique culturae accedendi 
atque arctiore tum coetuum tum ipsorum populorum necessitudine mutuo 
se complendi. 

Proinde ubique conatus fiunt ad opus educationis magis magisque promo-
vendum; hominum, et peculiariter puerorum atque parentum, iura primaria 
educationem respicientia declarantur et publicis documentis consignantur;3 

alumnorum numero celeriter crescente, late multiplicantur et perficiuntur 
scholae atque alia educationis instituía conduntur; novis experimentis exco-
luntur educationis et instructionis methodi; magni quidem ponderis peragun-
tur nisus ad eas ómnibus hominibus procurandas licet permulti pueri et iuve-
nes institutione etiam fundamentali adhuc priventur et tot alii apta educa-
tione, in qua simul veritas et caritas excoluntur, careant. 

Cum vero Sancta Mater Ecclesia ad mandatum implendum a divino suo 
Conditore acceptum, mysterium nempe salutis ómnibus hominibus nuntiandi 
et omnia instaurandi in Christo, integram hominis vitam etiam terrenam qua-
tenus cum vocatione caelesti connexam curare debeat,4 in educationis pro-
gressu atque amplificatione partes suas habet. Proinde S. Synodus de edu-
catione christiana praesertim in scholis fundamentalia quaedam principia de-

clarat, quae a speciali post Concilium Commissione fusius evolvenda erunt 
atque ab Episcoporum Conferentiis ad diversas regionum condiciones ap-
plicanda. 

1. Ómnibus hominibus cuiusvis stirpis, condicionis et aetatis utpote 
dignitate personae pollentibus, ius est inalienabile ad educationem,5 proprio 
finí respondentem,6 propriae indoli, sexus differentiae, culturae patriisque 
traditionibus accommodatam et simul fraternae cum alus populis consortioni 
apertam ad veram unitatem et pacem in terris fovendam. Vera autem educa­
tio prosequitur formationem personae humanae in ordine ad finem eius ulti-
mum et simul ad bonum societatum, quarum homo membrum exstat et in 
quarum officiis, adultus effectus, partem habebit. 

Pueri igitur et adolescentes, ratione habita progressus scientiae psycho-
logicae, paedagogicae et didacticae adiuventur oportet ad dotes physicas, 
morales et intellectuales harmonice evolvendas, ad gradatim acquirendum 
perfectiorem sensum responsabilitatis in propria vita continuo nisu recte 
excolenda et in vera libértate prosequenda, obstaculis magno et constanti 
animo superatis. Positiva et prudenti educatione sexuali progrediente aetate 
instituantur. Praeterea ad vitam socialem participandam ita conformentur 
ut, instrumentis necessariis et opportunis rite instructi, in varios humanae 
communitatis coetus actuóse sese inserere valeant, colloquio cum alus ape­
nan tur communique bono provehendo operam libenter navent. 

Similiter Sancta Synodus declarat pueris ac adolescentibus ius esse ut in 
valoribus moralibus recta conscientia aestimandis et adhaesione personali 
amplectendis necnon in Deo perfectius cognoscendo et diligendo instimulen-
tur. Ideoque enixe rogat omnes qui vel populorum régimen tenent vel edu-
cationi praesunt, ut curent ne umquam iuventus hoc sacro iure privetur. Filios 
autem Ecclesiae exhortatur ut generoso animo operam praestent in universo 
educationis campo, praesertim hunc in finem ut congrua educationis et in-
structionis beneficia ad omnes ubique terrarum citius extendi possint.7 

2. Ómnibus christianis, quippe qui, per regenera tionem ex aqua et Spi­
ritu Sancto nova creatura effecti,8 filii Dei nominentur et sint, ius est ad 
educationem christianam. Quae quidem non solum maturitatem humanae per­
sonae modo descriptam prosequitur, sed eo principaliter spectat ut baptizad 
dum in cognitionem mysterii salutis gradatim introducuntur, accepti fidei 
doni in di es magis conscii fiant; Deum Patrem in spiritu et veritate adorare 
(cf. lo. 4, 23) praeprimis in actione litúrgica addiscant, ad propriam vitam 
secundum novum hominem in iustitia et sanctitate veritatis (Eph. 4, 22-24) 
gerendam conformentur; ita quidem occurrant in virum perfectum, in aeta-
tem plenitudinis Christi (cf. Eph. 4, 13) et augmento corporis mystici operam 
praestent. Iidem insuper suae vocationis conscii tum spei quae in eis est 
(cf. 1 Pt. 3, 15), testimonium exhibere tum christianam mundi conforma-
tionem adiuvare consuescant, qua naturales valores in completa hominis a 
Christo redempti consideratione assumpti, ad totius societatis bonum confe-
rant.9 Quare haec S. Synodus animarum Pastoribus gravissimum recolit offi-

cium omnia disponendi ut hac educatione christiana omnes fideles fruantur, 
praeprimis iuvenes qui spes sunt Ecclesiae.10 

3. Parentes, cum vitam filiis contulerint, prolem educandi gravissima obli-
gatione tenentur et ideo primi et praecipui eorum educatores agnoscendi sunt.11 

Quod munus educationis tanti ponderis est ut, ubi desit, aegre suppleri pos­
sit. Parentum enim est talem familiae ambitum amore, pietate erga Deum 
et homines animatum creare qui integrae filiorum educationi personali et so­
ciali faveat. Familia proinde est prima schola vir tu tum socialium quibus indi-
gent omnes societates. Máxime vero in christiana familia, matrimonii sacra­
menti gratia et officio ditata, filii iam a prima aetate secundum fidem in bapti-
smo receptam Deum percipere et colere atque proximum diligere doceantur 
oportet; ibidem primam inveniunt experientiam et sanae societatis humanae 
et Ecclesiae; per familiam denique in civilem hominum consortionem et in 
populum Dei sensim introducuntur. Persentiant igitur parentes quanti mo­
menti sit familia veré christiana pro vita et progressu ipsius populi Dei.12 

Educationis impertiendae munus primario familiae competens totius so­
cietatis auxiliis indiget. Praeter igitur iura parentum ceterorumque quibus 
ipsi partem in muñere educationis concredunt, certa quidem officia et iura 
competunt societati civili, quatenus eius est ea ordinare quae ad bonum com­
mune temporale requiruntur. Ad eius muñera pertinet educationem iuventutis 
pluribus modis provehere: parentum scilicet aliorumque qui in educatione 
partes habent officia et iura tueri eisque adiumenta praebere; iuxta subsidiarii 
officii principium, deficientibus parentum aliarum societatum incoeptis, edu­
cationis opus, attentis quidem parentum votis, perficere; insuper, quatenus 
bonum commune postulat, scholas et instituta propria condere.13 

Singulari demum ratione officium educandi ad Ecclesiam spectat, non so­
lum quia humana quoque societas educationis tradendae capax agnoscenda 
est, sed máxime quia munus habet viam salutis ómnibus hominibus annun-
tiandi, credentibus vitam Christi communicandi eosque continua sollicitudine 
adiuvandi ut ad huius vitae plenitudinem pervenire valeant.14 His igitur filiis 
suis tamquam Mater eam praestare Ecclesia tenetur educationem, qua tota 
eorum vita spiritu Christi imbuatur, simul autem ómnibus populis suam ope­
ram praebet ad promovendam integram personae humanae perfectionem, ad 
bonum quoque societatis terrestris atque ad aedificationem mundi humanius 
configurandi.15 

4. In muñere suo educationis explendo Ecclesia de ómnibus aptis sub-
sidiis sollicita, praecipue de eis curat quae ipsi sunt propria, quorum primum 
est institutio catechetica 1 6 quae fidem illuminat et roborat, vitam secundum 
spiritum Christi nutrit, ad mysterii liturgici consciam et actuosam participa-
tionem conducit17 atque ad actionem apostolicam excitat. Ecclesia magni facit 
et suo spiritu penetrare et elevare quaerit cetera quoque auxilia, quae ad com­
mune hominum patrimonium pertinent quaeque ad ánimos excolendos homi-
nesque formandos magnopere conferunt, uti sunt communicationis socialis 

instrumenta,18 multíplices animi corporisque exercitationum coetus, iuvenum 
consociationes atque praesertim scholae. 

5. ínter omnia educationis instrumenta peculiare momentum habet scho-
la,19 quare vi suae missionis dum facultates intellectuales assidua cura excolit, 
recte iudicandi capacitatem evolvit, in patrimonium culturae a generationibus 
praeteritis acquisitum introducit, sensum valorum promovet, vitam professio-
nalem praeparat, inter alumnos diversae indolis et condicionis amicalem con-
sortionem pariens mutuam se comprehendendi dispositionem fovet; insuper 
velut quoddam centrum constituit cuius operositatem et profectum una par­
ticipare debent familiae, magistri, varii generis consociationes vitam cultura-
lem, civicam, religiosam promoventes, societas civilis, et tota communitas 
humana. 

Pulchra igitur et gravis quidem ponderis est vocatio illorum omnium qui 
parentes in eorundem ofñcio implendo iuvantes et communitatis humanae 
vices gerentes, munus educandi in scholis suscipiunt; quae vocatio peculiares 
mentis et cordis dotes, diligentissimam praeparationem, continuam renovationis 
et adaptationis promptitudinem expostulat. 

6. Parentes quibus primum et inalienabile officium et ius est filios edu­
candi, in scholis eligendis vera libértate gaudeant oportet. Potestas publica 
igitur cuius est civium libertates tueri et defenderé, iustitiae distributivae 
consulens curare debet, ut subsidia publica ita erogentur ut parentes pro 
filiis suis scholas, secundum conscientiam suam, veré libere selegere valeant.20 

Ceterum rei publicae est providere ut omnes cives ad congruam culturae 
participationem accederé valeant atque ad officia et iura civilia exercenda 
debite praeparentur. Ipsa igitur res publica ius puerorum ad adaequatam 
educationem scholarem tutari, magistrorum capacitati studiorumque praestan-
tiae vigilare, alumnorum sanitati consulere atque in genere integrum schola-
rum opus promoveré debet, principio subsidiarii officii prae oculis habito et 
ideo quovis excluso scholarum monopolio, quod nativis humanae personae 
iuribus, ipsius quoque culturae profectui et divulgationi, paciftcae civium 
consortioni necnon pluralismo in permultis societatibus hodie vigenti ad-
versatur.21 

Christifideles vero S. Synodus hortatur ut sive ad aptas educationis me-
thodos studiorumque rationem inveniendas, sive ad magistros efformandos 
qui iuvenes recte educare valeant, auxiliatricem operam ultro praestent atque, 
parentum praesertim consociationibus, universum scholae munus et praecipue 
educationem moralem in ea tradendam suis adiumentis prosequantur.22 

7. Gravissimum praeterea officium persentiens moralem et religiosam 
educationem omnium suorum filiorum sedulo curandi, Ecclesia peculiari suo 
affectu et adiutorio praesens sit oportet iis plurimis qui in scholis non catho­
licis instituuntur; tum per testimonium vitae eorum qui eos docent et mode-
rantur, tum per condiscipulorum apostolicam actionem,23 tum máxime per 
ministerium sacerdotum et laicorum qui eis doctrinam salutis tradunt, ratione 

39 

aetati et adiunctis accommodata et spirituale auxilium praebent opportunis 
incoeptis pro rerum temporumque condicione. 

Parentibus autem grave recolit officium quod eis competit omnia dispo-
nendi vel etiam exigendi ut filii sui illis auxiliis frui possint et formatione chri­
stiana harmónico gressu cum profana progrediantur. Propterea Ecclesia illas 
auctoritates et societates civiles dilaudat, quae pluralismi hodiernae societatis 
ratione habita et debitae libertati religiosae consulentes, familias adiuvant ut 
educatio filiorum in ómnibus scholis secundum propria familiarum principia 
mor alia et religiosa impertiri possit.24 

8. Ecclesiae praesentia in scholarum campo ostenditur peculiari ratione 
per scholam catholicam. Ea quidem non minus quam aliae scholae fines cul­
turales et humanam iuvenum formationem prosequitur. Proprium autem 
illius est communitatis scholaris ambitum, spiritu evangélico libertatis et cari­
tatis animatum creare, adolescentes adiuvare ut in propria persona evolvenda 
una simul crescant secundum novam creaturam quae per baptismum erfecti 
sunt, atque universam culturam humanam ad nuntium salutis postremo ordi-
nare ita ut cognitio quam alumni de mundo, vita et homine gradatim acqui-
runt, fide illuminetur.25 Ita quidem schola catholica, dum progredientis aetatis 
condicionibus sicut oportet se aperit, suos alumnos ad civitatis terrestris bo­
num efficaciter provehendum educat et ad servitium pro Regno Dei dilatando 
praeparat, ut exemplaris et apostolicae vitae exercitio salutare veluti fermen-
tum humanae communitatis efficiantur. 

Schola catholica igitur cum ad Populi Dei missionem explendam tanto-
pere conferre et dialogo inter Ecclesiam et hominum communitatem, in ipso­
rum mutuum beneficium, inservire valeat, nostris quoque rerum adiunctis 
suum gravissimum retinet momentum. Quare haec S. Synodus ius Ecclesiae 
scholas cuiusvis ordinis et gradus libere condendi atque regendi, in plurimis 
Magisterii documentis iam declaratum,26 denuo proclamat, in memoriam re-
vocans huiusmodi iuris exercitium libertati quoque conscientiae et parentum 
iuribus tuendis necnon ipsius culturae profectui summopere conferre. 

Meminerint autem Magistri se quam máxime esse auctores ut schola ca­
tholica sua proposita et incoepta ad rem deducere valeat.27 Peculiari ergo iidem 
praeparentur sollicitudine ut scientia tum profana tum religiosa idoneis titulis 
comprobata sint praediti et arte educandi progredientis aetatis inventis con­
gruente ditati. Caritate sibi vicissim et discipulis devicti atque spiritu apostó­
lico imbuti, tam vita quam doctrina testimonium exhibeant único Magistro 
Christo. Sociam, imprimis cum parentibus praestent operam; una cum ipsis 
debitam in universa educatione habeant rationem discriminis sexus et finis 
proprii utrique sexui in familia et in societate a divina providentia praestituti; 
personalem ipsorum alumnorum actionem excitare satagant eosque, absoluto 
curriculo scholari, consilio, amicitia, peculiaribus quoque conditis associatio­
nibus vero spiritu ecclesiali ditatis prosequi pergant. Horum magistrorum mi­
nisterium veri nominis apostolatum, nostris quoque temporibus máxime con-
gruentem et necessarium S. Synodus declarat, simulque verum servitium socie-

tati praestitum. Parentibus vero catholicis oíEcium memorat liberos suos 
concredendi, quando et ubi possunt, scholis catholicis, eas pro viribus susti-
nendi et cum eis in bonum filiorum suorum collaborandi.28 

9. Huic scholae catholicae imagini omnes scholae ab Ecclesia quavis ra­
tione dependentes pro viribus conformentur oportet, licet schola catholica pro 
locorum adiunctis varias formas induere possit.29 Carissimas sane sibi habet 
Ecclesia etiam scholas catholicas quae in novarum ecclesiarum praesertim ter-
ritoriis ab alumnis quoque non catholicis frequentantur. 

Ceterum in scholis catholicis constituendis et ordinandis progredientis 
aetatis necessitatibus consulendum est. Propterea, dum fovendae manent scho­
lae quae inferioris et medii ordinis sunt atque educationis fundamentum con­
stituunt, magni quoque faciendae sunt illae quae ab hodiernis condicionibus 
peculiari ratione requiruntur, ut sunt scholae quae professionales 3 0 et techni-
cae nuncupantur, instituía erudiendis adultis, socialibus auxiliis provehendis 
necnon iis, qui ob naturae defectum peculiari cura indigent, destinata atque 
scholae in quibus magistri tum pro institutione religiosa tum pro aliis educa­
tionis formis praeparantur. 

Sancta Synodus Ecclesiae Pastores necnon omnes christifideles vehemen-
ter hortatur ut, nullis praetermissis sacrificas, scholas catholicas adiuvent in 
earundem muñere in dies perfectius explendo et praeprimis in curandis neces­
sitatibus eorum qui bonis temporalibus sunt pauperes vel familiae adiutorio 
et affectu privantur vel a dono fidei sunt alieni. 

10. Altioris ordinis pariter scholas, praesertim Universitates et Facul-
tates Ecclesia sedula prosequitur cura. Quin etiam in iis quae ab ipsa de-
pendent, orgánica ratione intendit ut singulae disciplinae propriis principiis, 
propria methodo atque propria inquisitionis scientificae libértate ita excolan-
tur, ut profundior in dies earum intelligentia obtineatur et, novis progredientis 
aetatis quaestionibus ac investigationibus accuratissime consideratis, altius 
perspiciatur quomodo fldes et ratio in unum verum conspirent, Ecclesiae 
Doctorum, praesertim S. Thomae Aquinatis vestigia premendo.31 Ita quidem 
veluti publica, stabilis atque universalis praesentia efficiatur mentis christia­
nae in toto culturae altioris promovendae studio atque horum institutorum 
alumni formentur homines doctrina veré praestantes, gravioribus officiis in 
societate obeundis parati atque fidei in mundo testes.32 

In Universitatibus Catholicis in quibus nulla Facultas S. Theologiae ex-
stet, Institutum habeatur vel Cathedra S. Theologiae, in qua lectiones laicis 
quoque alumnis accommodatae tradantur. Cum scientiae per investigationes 
peculiares altioris scientifici momenti praecipue proficiant, in Universitati­
bus et Facultatibus catholicis Instituía máxime foveantur, quae primario 
invesligaíioni scientificae promovendae inservianí. 

Sancía Synodus valde commendal ut Universitates et Facultates catholi­
cae in diversis terrae partibus convenienter distributae, promoveantur, ita 
tamen ut non numero, sed doctrinae studio eniteant; eorumque aditus facile 

pateat alumnis maioris spei, etsi tenuioris fortunae, iis praesertim qui e 
novis adveniant nationibus. 

Quandoquidem sors societatis et ipsius Ecclesiae cum íuvenum altiora 
studia excolentium profectu intime connectitur,33 Ecclesiae Pastores non tan­
tum impensam habeant curam de vita spirituali alumnorum qui Universitates 
Catholicas frequentant; sed de formatione spirituali omnium filiorum suo-
rum solliciti, inter Episcopos consiliis opportune collatis, provideant ut 
etiam apud Universitates non catholicas convictus et centra universitaria 
catholica habeantur, in quibus sacerdotes, religiosi et laici, accurate selecti 
et praeparati, iuventuti universitariae spirituale et intellectuale adiutorium 
praebeant permanens. Iuvenes autem melioris ingenii sive catholicarum sive 
aliarum Universitatum, qui ad docendum et investigandum apti videantur, 
peculiari cura excolantur et ad magisteria suscipienda promoveantur. 

11. A scientiarum sacrarum Facultatum operositate plurimum exspectat 
Ecclesia.34 Ipsis enim concredit gravissimum officium proprios alumnos prae-
parandi non solum ad ministerium sacerdotale sed máxime sive ad docen­
dum in superiorum studiorum ecclesiasticorum sedibus sive ad disciplinas 
propria ope promovendas sive ad magis ardua apostolatus intellectualis 
muñera suscipienda. Ipsarum Facultatum item est varias sacrarum discipli-
narum regiones altius pervestigare ita ut profundior in dies Sacrae Revela­
tionis intellectus obtineatur, patrimonium sapientiae christianae a maioribus 
traditum plenius aperiatur, dialogus cum fratribus seiunctis et cum non 
christianis promoveatur atque quaestionibus a doctrinarum progressu exor-
tis respondeatur.35 

Quare ecclesiasticae Facultates, propriis ipsarum legibus opportune re-
cognitis, scientias sacras et cum sacris connexas impense promoveant et re-
centioribus quoque methodis et auxiliis adhibitis, ad altiores investigationes 
auditores instituant. 

12. Cum cooperatio, quae in ordine dioecesano, nationali et internatio-
nali altius in dies urgetur et invalescit, etiam in re scholastica máxime sit 
necessaria, omni ope curandum est ut inter scholas catholicas apta foveatur 
coordinatio, atque inter easdem ceterasque scholas provehatur collaboratio, 
quam universae hominum communitatis bonum requirit.36 

Ex maiore coordinatione sociaque opera praecipue in Institutorum aca-
demicorum ambitu uberiores fructus percipientur. In omni igitur Universi-
tate variae Facultates mutuam sibi, prout obiectum siverit, praestent ope­
ram. Ipsae quoque Universitates mutua inter sese operae coniunctione con-
spirent, conventus internationales una simul promovendo, scientificas per-
vestigationes inter sese distribuendo, inventa vicissim communicando ac 
magistros ad tempus permutando inter se ceteraque quae ad maiorem adiu-
tricem operam conferunt provehendo. 

CONCLUSIO 

S. Synodus ipsos iuvenes enixe hortatur ut praestantiae muneris edu-
candi conscii, ad illud suscipiendum generoso animo sint parati, in illis prae­
sertim regionibus in quibus ob magistrorum inopiam iuventutis educatio 
in discrimine est. 

Eadem S. Synodus, dum gratissimam se profitetur erga sacerdotes, reli­
giosos, religiosas et laicos, qui evangélica sui deditione in praecellens educa­
tionis et scholarum cuiusvis generis et gradus opus incumbunt, eos hortatur 
ut in suscepto muñere generóse perseverent atque in alumnis spiritu Christi 
imbuendis, in paedagogica arte et in scientiarum studio ita excellere nitan-
tur ut non solum internam Ecclesiae renovationem promoveant, sed eius 
beneficam praesentiam in mundo hodierno praesertim intellectuali servent 
et augeant. 

NOTAE 

1 ínter plurima documenta momentum educationis illustrantia cf. imprimis: 
BENEDICTOS XV, Ep. Apost. Communes Litteras, 10 apr. 1919: A.A.S., 11 

(1919), p. 172. 
Pius XI , Litt. Encycl. Divini Illius Magistri, 31 dec. 1929: A.A.S., 22 

(1930), pp. 49-86. 
Pius XI I , Alloc. ad Iuvenes A.C. I., 20 apr. 1946: Discorsi e Radiomes-

saggi, V I I I , pp. 53-57. 
— Alloc. ad Patres familias Galliae, 18 sept. 1951: Discorsi e Radiomes-

saggi, X I I I , pp. 241-245. 
IOANNES XXII I , Nuntius tricésimo exacto anno ex quo Litt. Encycl. Divini 

Illius Magistri editae sunt, 30 dec. 1959: A.A.S., 52 (1960), pp. 57-59. 
PAULUS VI , Allocutio ad sodales F.I.D.A.E. (Federazione Istituti Di-

pendenti dall'Autoritá Ecelesiastica), 30 dec. 1963: Encicliche e Discorsi di 
S. S. Paolo V I , I , Roma 1964, pp. 601-603. 

Insuper conferantur Acta et Documenta Concilio Oecumenico Vaticano II 
apparando, series I , Antepraeparatoria, vol. I I I , pp. 363-364, 370-371, 373-374. 

2 Cf. IOANNES XXII I , Litt. Encycl. Mater et Magistra, 15 maii 1961: A.A.S., 
53 (1961), pp. 413, 415-417, 424. 

— Litt. Encycl. Pacem in terris, 11 apr. 1963: A.A.S., 55 (1963), p. 278 s. 
3 Cf. Professionem Universalem iurium humanorum (Déclaration des droits 

de l'homme) die 10 dec. 1948 a Foederatarum Nationum Coetu generali ratam 
habitam; et cf. Déclaration des droits de l'enfant, 20 nov. 1959; Protocole addi-
tionnel á la convention de sauvegarde des droits de l'homme et des libertes fonda-
mentales, Parisiis, 20 mart. 1952; circa illam Professionem Universalem iurium 
humanorum cf. IOANNES XXII I , Litt. Encycl. Pacem in terris, 11 apr. 1963: 
A.A.S., 55 (1963), p. 295 s. 

4 Cf. IOANNES XXII I , Litt. Encycl. Mater et Magistra, 15 maii 1961: A.A.S., 
53 (1961), p. 402. 

CONC. VAT. I I , Constitutio dogm. de Ecclesia, Lumen gentium: n. 17: 
A.A.S., 57 (1965), p. 21 . 



614 ACTA CONC. VATICANI II - PERIODUS IV 

5 Pius XI I , Nuntius radiophonicus datus 24 dec. 1942: A.A.S., 35 (1943), 
pp. 12, 19. 

IOANNES XXII I , Litt. Encycl. Pacem in terris, 11 apr. 1963: A.A.S., 55 
(1963), p. 259 s. Et cf. Declarationes iurium hominis laudatas in nota 3. 

6 Cf. Pius XI, Litt. Encycl. Divini Illius Magistri, 31 dec. 1929: A.A.S., 22 
(1930), p. 50 s. 

7 Cf. IOANNES XXIII , Litt. Encycl. Mater et Magistra, 15 maii 1961: A.A.S., 
53 (1961), p. 441 s. 

8 Cf. Pius XI, Litt. Encycl. Divini Illius Magistri, 1. c. p. 83. 
9 Cf. CONC VAT. I I , Constitutio dogm. de Ecclesia, Lumen gentium, n. 36 : 

A.A.S., 57 (1965), p. 41 s. 
1 0 Cf. CONC. VAT. I I , Decr. de pastorali episcoporum muñere in Ecclesia, 

Christus Dominus, nn. 12-14. 
1 1 Cf. Pius XI, Litt. Encycl. Divini Illius Magistri, 1. c. p. 59 s.; Litt. Encycl. 

Mit brennender Sorge, 14 martii 1937: A.A.S., 29 (1937), p. 164 s. 
Pius XI I , Allocutio ad primum congressum nationalem Consociationis Ita-

licae Magistrorum catholicorum (A.I.M.C.), 8 sept. 1946: Discorsi e Radiomes-
saggi, V I I I , p. 218. 

1 2 Cf. CONC. VAT. I I , Constitutio dogm. de Ecclesia, Lumen gentium, nn. 11 
et 35 : A.A.S., 51 (1965), pp. 16 et 40 s. 

1 3 Cf. Pius XI, Litt. Encycl. Divini Illius Magistri, 1. c. p. 63 s. 
Pius XI I , Nuntius radiophonicus datus 1 iunii 1941: A.A.S., 33 (1941), 

p. 200; Allocutio ad primum Congressum nationalem Consociationis Italicae Magi­
strorum catholicorum, 8 sept. 1946: Discorsi e Radiomessaggi, V I I I , p. 218. 

Circa principium subsidiaritatis cf. IOANNES XXII I , Litt. Encycl. Pacem 
in terris, 11 apr. 1963: A.A.S., 55 (1963), p. 294. 

1 4 Cf. Pius XI, Litt. Encycl. Divini Illius Magistri, 1. c. pp. 53 s., 56 s. 
— Litt. Encycl. Non abbiamo bisogno, 29 iunii 1931: A.A.S., 23 (1931), 

p. 311 s. 
Pius XI I , Litt. Secretariae Status ad XXVIII Hebdomadam Soc. Ital. 

20 sept. 1955: L'Osservatore Romano, 29 sept. 1955. 
1 5 Ecclesia laudat illas auctoritates civiles, locales, nationales et in terna tionales 

quae, urgentiorum huius aetatis necessitatum consciae, omnes vires impendunt, 
ut omnes populi plenioris educationis et cultus humani participes fieri valeant. 
Cf. PAULUS VI , Allocutio in Consilio Nationum Unitarum, 4 oct. 1965: A.A.S., 
51 (1965), pp. 877-885. 

1 6 Cf. PIUS XI, Motu proprio Orbem catholicum, 29 iunii 1923: A.A.S., 15 
(1923), pp. 327-329, Decretum Provide sane, 12 ian. 1935: A.A.S., 21 (1935), 
pp. 145-152. CONC. VAT. I I , Decretum De pastorali Episcoporum muñere in Ec­
clesia, Christus Dominus, nn. 13 et 14. 

1 7 Cf. CONC VAT. I I , Const. De Sacra Liturgia, Sacrosanctum Concilium, 
n. 14: A.A.S., 56 (1964), p. 104. 

1 8 Cf. CONC. VAT. I I , Decretum De instrumentis communicationis socialis, 
ínter mirifica, nn. 13 et 14: A.A.S., 56 (1964), p. 149 s. 

1 9 Cf. Pius XI, Litt. Encycl. Divini Illius Magistri, 1. c. p. 76; Pius XI I , 
Allocutio ad Associationem Magistrorum Catholicorum Bavariae, 31 dec. 1956: 
Discorsi e Radiomessaggi XVI I I , p. 746. 

2 0 Cf. CONC. PROV. CINCINNATENSE I I I , a. 1 8 6 1 : Collatio Lacensis, I I I , 
col. 1 2 4 0 , c/d; Pius XI , Litt. Encycl. Divini Illius Magistri, 1. c , pp. 6 0 , 6 3 s. 

2 1 Cf. Pius XI , Litt. Encycl. Divini Illius Magistri, 1. c , p. 6 3 ; Litt. Encycl. 
Non abbiamo bisogno, 2 9 iunii 1 9 3 1 : A.A.S., 2 3 ( 1 9 3 1 ) , p. 3 0 5 . 

Pius XI I , Litt. Secretariae Status ad XXVIII Hebdomadaria Soc. Ital., 
2 0 sept. 1 9 5 5 : L'Osservatore Romano, 29 sept. 1 9 5 5 . 

PAULUS V I , Allocutio ad Associationem Christianam Operariorum Italiae 
(A.C.L.I.), 6 octobris 1 9 6 3 : EncicÜche e Discorsi di Paolo VI , I , Roma 1 9 6 4 , 
p. 2 3 0 . 

2 2 Cf. IOANNES XXII I , Nuntius tricésimo exacto anno ex quo Litt. Encycl. 
Divini Illius Magistri editae sunt, 3 0 dec. 1 9 5 9 : A.A.S., 5 2 ( 1 9 6 0 ) , p. 5 7 . 

2 3 Ecclesia magni facit actionem apostolicam, quam etiam in illis scholis ma­
gistri et condiscipuli catholici exercere valent. 

2 4 Cf. P I U S X I I , Alloc. ad Assoc. Magistr. Cath. Bavariae, 3 1 aug. 1 9 5 6 : 
Discorsi e Radiomessaggi, XVI I I , p. 7 4 5 s. 

2 5 Cf. CONC. PROV. WESTMONASTERIENSE I , a. 1 8 5 2 : Collatio Lacensis I I I , 
col. 1 3 3 4 , a/b. — Pius XI, Litt. Encycl. Divini Illius Magistri, 1. c , p. 7 7 s. 
— P I U S XI I , Allocutio ad Associationem Magistrorum Catholicorum Bavariae, 
3 1 dec. 1 9 5 6 : Discorsi e Radiomessaggi, XVI I I , p. 7 4 6 . — PAULUS V I , Allo­
cutio ad sodales F.I.D.A.E. (Federazioni Istituti Dipendenti dall'Autoritá Ec-
clesiastica), 3 0 dec. 1 9 6 3 : Encicliche e Discorsi di Paolo VI, I , Roma 1 9 6 4 , 
p. 6 0 2 s. 

2 6 Cf. imprimís documenta in nota 1 laudata; insuper hoc Ecclesiae ius 
proclamatur a multis Conciliis provincialibus nec non in recentissimis Declara-
tionibus plurium Conferentiarum Episcoporum. 

2 7 Cf. Pius XI , Litt. Encycl. Divini Illius Magistri, 1. c , p. 8 0 s. — Pius XI I , 
Allocutio ad Consociationem Catholic. Italicam Magistrorum scholarum secun-
dariarum (U.C.I.I.M.), 5 ian. 1 9 5 4 : Discorsi e Radiomessaggi, XV, pp. 5 5 1 - 5 5 6 . 
— IOANNES XXII I , Allocutio ad VI Congressum Associationis Italicae Magi­
strorum Catholicorum (A.I.M.C.), 5 sept. 1 9 5 9 : Discorsi, Messaggi, Colloqui, 
I , Roma 1 9 6 0 , pp. 4 2 7 - 4 3 1 . 

2 8 Cf. Pius XI I , Allocutio ad Consociationem Cathol. Italicam Magistrorum 
scholarum secundariarum (U.C.I.I.M.), 5 ian. 1 9 5 4 , 1. c , p. 5 5 5 . 

2 9 Cf. PAULUS V I , Allocutio ad OfEcium Internationale Educationis Ca-
tholicae (O.I.E.C.), 2 5 febr. 1 9 6 4 : Encicliche e Discorsi di Paolo VI, I I , Roma 
1 9 6 4 , p. 2 3 2 . 

3 0 Cf. PAULUS V I , Allocutio ad Associationem Christianam Operariorum 
Italiae (A.C.L.I.), 6 oct. 1 9 6 3 : Encicliche e Discorsi di Paolo VI, I , Roma 
1 9 6 4 , p. 2 2 9 . 

3 1 Cf. PAULUS V I , Allocutio coram VI Congressu Thomistico Internationali, 
1 0 sept. 1 9 6 5 : A.A.S., 5 7 ( 1 9 6 5 ) , pp. 7 8 8 - 7 9 2 . 

3 2 Cf. Pius XI I , Allocutio ad magistros et alumnos Institutorum Superio-
rum Cathol. Galliae, 2 1 sept. 1 9 5 0 : Discorsi e Radiomessaggi, XI I , pp. 2 1 9 - 2 2 1 ; 
Ep. ad XXII Congressum « Pax Romana », 1 2 aug. 1 9 5 2 : Discorsi e Radiomes­
saggi, XIV, pp. 5 6 7 - 5 6 9 . — IOANNES XXII I , Allocutio ad Foederationem Univer-
sitatum Catholicarum, 1 apr. 1 9 5 9 : Discorsi, Messaggi, Colloqui, I , Roma 1 9 6 0 , 
pp. 2 2 6 - 2 2 9 . — PAULUS V I , Allocutio ad Senatum Academicum Universita-

tis Catholicae Mediolanensis, 5 apr. 1964: Encicliche e Discorsi di Paolo VI, 
I I , Roma, 1964, pp. 438-443. 

3 3 Cf. Pius X I I , Allocutio ad Senatum Academicum et alumnos Universitatis 
Romanae, 15 iunii 1952: Discorsi e Radiomessaggi, X I V , p. 208: « L a direzione 
della societá di domani é principalmente riposta nella mente e nel cuore degli 
universitari di oggi ». 

3 4 Cf. Pius X I , Constitutio Apostólica Deus Scientiarum Dominus, 24 maii 
1931: A.A.S., 23 (1931), pp. 245-247. 

3 5 Cf. Pius X I I , Litt. Encycl. Humani Generis, 12 aug. 1950: A.A.S., 42 
(1950), pp. 568 s., 578. — PAULUS V I , Litt. Encycl. Ecclesiam Suam, Pars I I I , 
6 aug. 1964: A.A.S., 56 (1964), pp. 637-659. — CONC VAT. I I , Decretum De 
Oecumenismo, Unitatis redintegratio: A.A.S., 51 (1965), pp. 90-107. 

3 6 Cf. IOANNES X X I I I , Litt. Encycl. Pacem in terris, 11 apr. 1963: A.A.S., 55 
(1963), p. 284 et passim. 

Haec omnia et singula, quae in hoc Decreto edicta sunt, placuerunt 
Sacrosancti Concilii Patribus. Et Nos, Apostólica a Christo Nobis tradita 
potestate, illa, una cum Venerabilibus Patribus, in Spiritu Sancto approba-
mus, decernimus ac statuimus et quae synodaliter statuta sunt ad Dei gloriam 
promulgar i iubemus. 

Romae, apud S. Petrum, die X X V I I I mensis octobris anno M C M L X V . 

Ego PAULUS Catholicae Ecclesiae Episcopus. 

Sequuntur Patrum subsignationes: cf. pag. 620. 

7 

Declaratio 

DE ECCLESIAE HABITUDINE AD RELIGIONES 
NON-CHRISTIANAS 

1. Nostra aetate, in qua genus humanum in dies arctius unitur et neces-
situdines inter varios populos augentur, Ecclesia attentius considerat quae 
sit sua habitudo ad religiones non-christianas. In suo muñere unitatem et 
caritatem inter homines, immo et inter gentes, fovendi ea imprimis hic con­
siderat quae hominibus sunt communia et ad mutuum consortium ducunt. 

Una enim communitas sunt omnes gentes, unam habent originem, cum 
Deus omne genus hominum inhabitare fecerit super universam faciem ter-
rae, 1 unum etiam habent finem ultimum, Deum, cuius providentia ac boni-
tatis testimonium et consilia salutis ad omnes se extendunt, 2 doñee uniantur 
electi in Civitate Sancta, quam claritas Dei illuminabit, ubi gentes ambula-
bunt in lumine eius. 3 

Homines a variis religionibus responsum exspectant de reconditis con-
dicionibus humanae aenigmatibus, quae sicut olim et hodie corda hominum 
intime commovent: quid sit homo, quis sensus et finis vitae nostrae, quid 
bonum et quid peccatum, quem ortum habeant dolores et quem finem, quae 
sit via ad veram felicitatem obtinendam, quid mors, iudicium et retributio 
post mortem, quid demum illud ultimum et ineííabile mysterium quod no­
stram existentiam amplectitur, ex quo ortum sumimus et quo tendimus. 

2. Iam ab antiquo usque ad tempus hodiernum apud diversas gentes 
invenitur quaedam perceptio illius arcanae virtutis, quae cur sui rerum et 
eventibus vitae humanae praesens est, immo aliquando agnitio Summi Nu-
minis vel etiam Patris. Quae perceptio atque agnitio vitam earum intimo 
sensu religioso penetrant. Religiones vero cum progressu culturae connexae 
subtilioribus notionibus et lingua magis exculta ad easdem quaestiones re­
sponderé satagunt. Ita in Hinduismo homines mysterium divinum scru-
tantur et exprimunt inexhausta foecunditate mythorum et acutis conatibus 
philosophiae, atque liberationem quaerunt ab angustiis nostrae conditionis 
vel per formas vitae asceticae vel per profundam meditationem, vel per 
refugium ad Deum cum amore et confidentia. In Buddhismo secundum 
varias eius formas radicalis insurficientia mundi huius mutabilis agnoscitur 
et via docetur qua homines, animo devoto et confidente, sive statum per-
fectae liberationis acquirere, sive, vel propriis conatibus vel superiore auxilio 
innixi, ad summam illuminationem pertingere valeant. Sic ceterae quoque 
religiones, quae per totum mundum inveniuntur, inquietudini cordis homi­
num variis modis occurrere nituntur proponendo vias, doctrinas scilicet ac 
praecepta vitae, necnon ritus sacros. 

Ecclesia catholica nihil eorum, quae in his religionibus vera et sancta 
sunt reicit. Sincera cum observantia considerat illos modos agendi et vivendi, 
illa praecepta et doctrinas, quae, quamvis ab iis quae ipsa tenet et proponit 
in multis discrepent, haud raro referunt tamen radium illius Veritatis, quae 
illuminat omnes homines. Annuntiat vero et annuntiare tenetur indesinenter 
Christum, qui est « via, veritas et vita » (Jo. 14, 6), in quo homines pleni­
tudinem vitae religiosae inveniunt, in quo Deus omnia Sibi reconciliavit.4 

Filios suos igitur hortatur, ut cum prudentia et caritate per colloquia et 
collaborationem cum asseclis aliarum religionum, fidem et vitam christianam 
testantes, illa bona spiritualia et moralia necnon illos valores socio-cultu­
rales, quae apud eos inveniuntur, agnoscant, servent et promoveant. 

3. Ecclesia cum aestimatione quoque Muslimos respicit qui unicum 
Deum adorant, viventem et subsistentem, misericordem et omnipotentem, 
Creatorem caeli et terrae,5 homines allocutum, cuius occultis etiam decretis 
toto animo se submittere student, sicut Deo se submisit Abraham ad quem 
fides islámica libenter sese refert. Iesum, quem quidem ut Deum non agno­
scunt, ut prophetam tamen venerantur, matremque eius virginalem hono-
rant Mariam et aliquando eam devote etiam invocant. Diem insuper iudicii 
expectant cum Deus omnes homines resuscitatos remunerabit. Exinde vitam 

moralem aestimant et Deum máxime in oratione, eleemosynis et ieiunio 
colunt. 

Quodsi in decursu saeculorum inter Christianos et Muslimos non paucae 
dissensiones et inimicitiae exortae sint, Sacrosancta Synodus omnes exhor-
tatur, ut, praeterita obliviscentes, se ad comprehensionem mutuam sincere 
exerceant et pro ómnibus hominibus iustitiam socialem, bona moralia necnon 
pacem et libertatem communiter tueantur et promoveant. 

4. Mysterium Ecclesiae perscrutans, Sacra haec Synodus meminit vinculi, 
quo populus Novi Testamenti cum stirpe Abrahae spiritualiter coniunctus est. 

Ecclesia enim Christi agnoscit fidei et electionis suae initia iam apud Pa-
triarchas, Moysen et Prophetas, iuxta salutare Dei mysterium, inveniri. Con-
fitetur omnes Christifideles, Abrahae filios secundum fidem,6 in eiusdem 
Patriarchae vocatione includi et salutem Ecclesiae in populi electi exitu de 
térra servitutis mystice praesignari. Quare nequit Ecclesia oblivisci se per 
populum illum, quocum Deus ex ineffabili misericordia sua Antiquum Foe-
dus inire dignatus est, Revelationem Veteris Testamenti accepisse et nutrid 
radice bonae olivae, in quam inserti sunt rami oleastri Gentium.7 Credit 
enim Ecclesia Christum, Pacem nostram, per crucem Iudaeos et Gentes 
reconciliasse et utraque in Semetipso fecisse unum.8 

Semper quoque prae oculis habet Ecclesia verba Apostoli Pauli de co-
gnatis eius, « quorum adoptio est filiorum et gloria et testamentum et legis­
lado et obsequium et promissa, quorum patres et ex quibus est Christus 
secundum carnem » {Rom. 9, 4-5), filius Mariae Virginis. Recordatur etiam 
ex populo iudaico natos esse Apostólos, Ecclesiae fundamenta et columnas, 
atque plurimos illos primos discípulos, qui Evangelium Christi mundo an-
nuntiaverunt. 

Teste Sacra Scriptura, lerusalem tempus visitationis suae non cognovit,9 

atque Iudaei magna parte Evangelium non acceperunt, immo non pauci dif-
fusioni eius se opposuerunt.10 Nihilominus, secundum Apostolum, Iudaei 
Deo, cuius dona et vocatio sine poenitentia sunt, adhuc carissimi manent 
propter patres.11 Una cum Prophetis eodemque Apostólo Ecclesia diem Deo 
soli notum expectat, quo populi omnes una voce Dominum invocabunt et 
« servient ei humero uno » (Soph. 3, 9).n 

Cum igitur adeo magnum sit patrimonium spirituale Christianis et Iu-
daeis commune, Sacra haec Synodus mutuam utriusque cognitionem et aesti-
mationem, quae praesertim studiis biblicis et theologicis atque fraternis col-
loquiis obtinetur, fovere vult et commendare. 

Etsi auctoritates Iudaeorum cum suis asseclis mortem Christi urserunt,13 

tamen ea quae in passione Eius perpetrata sunt nec ómnibus indistincte 
Iudaeis tune viventibus, nec Iudaeis hodiernis imputari possunt. Licet autem 
Ecclesia sit novus populus Dei, Iudaei tamen ñeque ut a Deo reprobad 
ñeque ut maledicti exhibeantur, quasi hoc ex Sacris Litteris sequatur. Ideo 
curent omnes ne in catechesi et in Verbi Dei praedicatione habenda quid-
quam doceant, quod cum veritate evangélica et spiritu Christi non congruat. 


